
PREFAOE.

JOWEJA WORAG HIRORAGRA.

WAWAGAX tegi hoshuagre wataginig- nunige eshi
hophixjina herena Maura Hoit’e warnira.

Maura Hoit'e Bibel eja wagaxangra, xetera nupiwiwine,
Shagra egi Jegra Testament wigairena, Hinuwinkera
wawagaxra 63 hokipina, 36 Testament Shagra hokipina
egi 27 Testament Jegra hokipina.

Wawagax tegi wawagaxra saja Testament Jegra eja
horus-hirena, e Jesus Kristus Maura Hinigra wangogirag
hahangwina egi nuphashana Apostel warnira wore uinera
egi Kristian Hostora uinena. Testament-jeg eja joweja
wawagaxra jophiwira ‘ Ewangelium’ wigairena, * wo-
rag phira’’ ewairena, Jesus woshga harnira eja horaganke
esge. -

Egi shige wawagax tegi hisge hija-washurna.

Jegjira :—Bibel wawagax jowexjira e (Genesis higai-
rera. Deshesge hawau wagairena managre jeg-hojikerera
horaganke.

Hinubra :—Bibel wawagaxra hinubeja herera nige-
khira, Woehi Kerepanaisha hokipira egi jasge houra hira-
naga wogairegi.

Hidanira :—Hirukana harniwira Gikaraj Harnira, eja
Jesus wironag warnira wagigusra jasge-hi'rekjera egi jagu
gikarajhiregi tairekjera.

Wawagax de-e hiuinekjera Jesus Kristus Hirukana egi
Wankshighoi-Ruxurug harniwira higish’ag-hirekjera ; egi
wawagax de-e warniuanaga naxiragra roha wogisog Jesus
hiperes-hiresheshi, deshesge wogisogji roguinena wowa-
gaxra wagaxhirare.

Jornakehungka egi wahokhura,
JAKOB STUCKI.

EWANGELIUM WAKANJANK
MATTHAIGA WAGAXRA.

HOERA 1,
HOKIJ HU wagax Jesus Kristus harnira Dawid hinigra,
Abraham hinigra.

2 Abraham Isaak hagarninena, egi Isaak Jakob hagarni-
nena, egi Jakob Judas egi wakhinubra wagarninena,

3 Egi Judas hijawira Thamarga Phares egi Sara wagar-
nina, egi Phares Esrom hagarninena, egi Esrom Aram ha-
garninena, ’ .

4 Egi Aram Aminadab hagarninena, egi Aminadab Na-
hasson hagarninena, egi Nahasson Salmon hagarninena,

5 Egi Salmon hijawira Rahabga Boas hagarnina, egi
Boas hijawira Ruthga Obed hagarnina, egi Obed Jesse
hagarninena, -

6 Egi Jesse Dawid hungra hagarninena, egi Dawid
hungra Urias hijawihinihera Salomon hagarnina,

7 Egi S8alomon Roboam hagarninena, egi Roboam Abia
hagarninena, egi Abia Asa hagarninena,

8 Egi Asa Josaphat hagarninena, egi Josaphat Joram
hagarninena, egi Joram Osias hagarninena, :

9 Egi Ostas Joatham hagarninena, egi Joatham Axas
hagarninena, egi Axas Esekias hagarninena,

10 Egi Esekias Manasse hagarninena, egi Manasse Amon
hagarninena, egi Amon Josias hagarninena,

11 Egi Josias Jexonias egi wakhinubra wagarninena egi
wauinena Babilon eja warni hahirera.

12 Egi Babilon eja warni hahiranaga hageja Jexonias
Salathiel hagarninena, egi Salathiel Sorobabel hagarni-
nena, '

18 Egl SBorebabel Abiud hagarninena, egi Abiud Elia-
kim hagarninena, egi Eliakim Asor hagarninena,

14 Egi Asor S8adok hagarninena, egi Sadok Axim ha-
garninena, egi Axim Eliud hagarninena,

16 Egi Eliud Eleasar hagarninena, egi Eleasar Matthan
hagaminena, egi Matthan Jakob hagarninena,

i Winnebago Script.) 1




9 MATTHAIGA, 2.

16 Egi Jakob Joseph hagarninena Maria hikanara, eja
Jesus harninena E Kristus higairena.

17 Hokijhura harnajra Abraham eja hura Dawid ejipara
hokijhu kerepanaishanaga-jop-hashanana. Egi Dawid eja
hura Babilon eja warni hahirega ejipara hokijhu kerepa-
naishanaga-jop-hashanana. Igi Babilon eja warni hahi-
rera Kristus ejipara hokijhu kerepanaishanaga-jop-hasha-
nana. )

18 Egi Jesus Kristus jhuinera deshesge hirena: Jaja
hiunira Maria Joseph khanaikjane manajgi, kheni khika-
nag hirani, hinugjega waujganag-jau hierena, Naxirag
Wakanjangra wauna,

19 Egi Joseph hinugjega hikanara wang-phisha herege,

esge inke harnaj janti wagigianaga hn'oshlg hinikjege,
eshi nuxawa t'unekje hirena.

. 20 Egi washa de-e wewijau, horuxujre Hirukanara waxo-
piniwarajire harnira jantingikhina hihantehina, wagai-
rena: Joseph Dawid hinigra neninena, inke nakawanine
Maria hijawinaga rusre, waujganagjega Naxirag Wa-
kanjangra wauna.

21 Egi hojinjinig hisha jhunkjanena, egi rashra Jesus
hiragekjena, wankshig warnira niambwahikjanena washa
woishana warnineja nagre esge.

22 Washa de-e harnaj uinena, exji herekjege jagu Hiru-
kanara era, prophet hisha egigina, wena:

23 Horuxujwire, hinugwajeg hisha waujganaikjanena,
egi hojinjinig hisha harnikjanena, egi rash harnira
Emmanuel higairekjanena, de-e hiroragra herena Maura
wangakishu uwina ewairena.

24 Egi Joseph nanakhi kikawa-ana, Hirakanara waxo-
piniwarajire harnira jagu ushira, shesge hina, egi hijawina
kurussana.

25 Egi inke hiperesnina jaja ninkjang-jorni harnira
jhungi ejipa. Egi rashra Jesus higena.

HOERA 2.°

FGT jaja Jesus Bethlehem Judea moagaxeja jhuinegi,
<4 Herodeshungra wankshig-iniharegi, horuxujre, wang
wanaiksab wiaxebhuregi howajl Jerusalem-eja hajirena.

2 Wairena : Judra hung harninera hojishana wankshig-
ingl hajinjanankshe? Wiragoshge earnira hajhawina
wiaxebhuregi, egi hagikaraj hajiwina.

3 Jaja Herodes hungra washa de-e naxgungi, najge woji-
jinakshana, egi Jerusalem harnaj wakishu.

4 KEgi jaja stowahigi nabhoruxaj-hirukana-hungra
harnaj, egi wowagax-hiperesra wankshig-ejananka sto-
wahina, wawigiwaxshana hajinja Kristus jhuinekjanegi.

5 Egi wagairena, Bethlehem Judea moagaxeja, shesge
prophetra wagaxhirena:

68 ‘‘ Bethlehem ranira, Juda ma-harnieja, Juda jhinag
xete warnira horogeja inke worujisjina herenina, eja Hi-
rukanara howajikjanege esge, I& Israel wankshig warnira
wirukanakjanena.’

7 Egi Herodes jaja wang-wanaiksabnanka nuxawa wa-
gigogi, wogisogji wawigiwaxshana jajanane wiragoshgera
jantingi.

8 Egi Bethlehem-e;a howarewagigina egi wena: Ra-
wige egl ninkjangnigra hasohixji horniwianje, egi jaja
hish’ewigl hungirag-jiwiaje, hishge hahiarnaga hagika-
raijena.

9 Egi jaja hungnanka naxguinegi, harairena. Egi ho-
ruxujre, wiragoshge wiaxebhueja hajairera, jowehireja
rahena, uanku hijahina hajinja ninkjangnigrakhi eja
wanghieja hiwusharna.

10 Jaja wiragoshgera hajairegi, wogishawara rokanaxji
hirena.

11 Egi jaja jhieja hokawairegi, ninkjangnigra hajairena,
hiunira Maria hakishu, egi mainja himb-hirena egi gikaraj-
hirena. Egi jaja washa jexi hoshura wakuru-eregi, washa
woga hokuinena, shurasi egi frankinsense egi mirrh. .

12 Egi Maura hinakewe-wahina hihante wahina, Hero-
des inke hakja eja hahiranikjege, ma e-warnineja howa-
karairena nagu hijahi hogiwairena.

13 Egi jaja hakarairegi, Hirukanara waxopiniwarajire
harnira Joseph janti-gikhina hihante higiuna, wena: Na-
shine egi ninkjangnigra rusre egi hiunira, egi Egipt-eja
hogiasre, egi eja unjanje, hornigitag hahigi ejipa. Hero-
des ninkjangnigra hornikjanena, d’ehikjege esge.

14 kgl kikawa-ana egi ninkjangnigra egi hiunira warus-
anaga hahe-eja, vgl Egipt-eja howarena.

15 ligl eju unjena, Herodes hot'eja hipa. Exji herekjege,
Hlrukanara wena, prophet hisha egigina, wena : ¢ Egipt-
eja hinighara hakara-gigoreharna.’

16 Ligl Herodes jaja hajagi wang-wanaiksabnanka gish-
junkerera, mashja wogitegshana, egi rewagigina, egi ho-
Jinjinigra harnaj t'ewahina, jarnaga Bethlehem-ejanankhi
egl hipaljanankhi harnaj, ma-nupahana epa egi xununa,
jarnaha-najegi wang-wanaiksabnanka wogisogji wawigi-
waxnlhera.

17 Egi exjl herena, Jeremia prophetrh jagu arnihera,
wena : '

18 ‘‘Rama eja uwa naxguinena, khixaghirena egi
xagnanka, egi ijanigra rokana warnankshana, Raxel
ninkjangnig warnira wagixagiena, egi inke rukheg-phi-
ranina, shegu hiraginige esge.’’

19 Eshi jaja Herodes t'egi, horuxujre, Hirukanara
waxopiniwarajire harnira Joseph Egipt-eja hohante hi-
janti gikhina

20 Wena : ‘' Kikawa-ane egi ninkjangnigra egi hiunira
warusge egi Israel ma-eja howakarare, t'airena e ninkjang-
nigra t'ehi nainera.”

21 Egi kikawa-ana, egi ninkjangnigra egi hiunira wa-
rusanaga egi Israel mainja Kirina.

22 Eshi jaja naxgungi, Arxelaus Judea moagaxra hiru-
kananankhi hianjra Herodes hominagra hominaganan-
khi, eja howarera nakewena, egi Maura hinakewehina
hihante hina, jasge hikjera, gixarnaga Galilea moagaxeja,
hina.

23 Egi hiarnaga egi jhinag hisha Nasareth higairera eja
jhina. Exji herekjege, jagu prophetra airanihera, E Na-
saren-hisha higairekjanena. '

HOERA 3.

EGI hambnanka eja John Niwawaxunga nashin a Ju-
dea mojainainja wahokhunjena.
2 Egi wena: Najgerakarategwire, wangregi hung-mara
jiginige esge.

8 De-e erena Esaias prophet hisha horagnihera wena :
Hora jantinjena hisha mojainainja wahokhura, Hiruka-
nara nagu harnira hirushjagigiwire, egi mowe-nagura ro-
jangigiwire.

4 Egi John she-e, washa huxashog-hin wonashi-isha
hornashina egi waxuipirag hisha hipiragshana. Egi waruj
warnira sasajge hirena egi hesigdanishu hojainainja here.

5 Egi Jerusalem hajira egi Judeara harnaj, egi Jordan
ma hogigixanka harnaj hirahina.

6 Egi Jordan-eja niwawaxuna egi washa woishana war-
ninera wokaraghirena.

7 Eshi jaja Pharisera egi Sadusera roha niwawaxu har-
nieja hahiregi, wawagena: Wakhan wankshighii-hara-
jane, peshe hornigiragwigaja howogitegra jikjanegi ragi-
giaswishe ?

8 Esge has phi haminagwire najgerakarategwige.

9 Egi Abraham hianjhawira heregaja inke hirawini-
anje. Hisgexji warnigawina, Maura ruxurugnankshana
ininagre kikawa-a wahianaga Abraham ninkjang warni-
nana.

10 Egi shegunegi najega rejueja masra agi hagarni-
nankshana. KEsge nara jarnaga inke has phi haminagi-
nigi, waiwank-hirekjanena egi pej-eja wot’unairekjanena.

11 Hisgexji ni wagiu hajena harnipaxu hajane, washa

“woishana najgekarateg, eshi hisha hiroinag jira, hiraijera
mashjana, hotujis-shana, E waguje harnira inke wagar-
niu hiakisgarnina, E Naxirag Wakanjangra harniwaxu-
kjanihawina, egi pej hirassa.

12 Waisgabporoporo hiwamaxisha harnijena, egi wais-
gab-hoissu hou harnira sge-karagikjanena. Egi waisgab-
hojhieja waisgab warnira hosto-wahikjanena, eshi wais-
gab-hara taxuwahikjanena manegus pej-eja.

13 Egi shejananegi Jesus Galilea-eja howajina, Jordan-
eja jina, Johnga hirajina, ni-hawaxu-hirekjege.

14 Eshi Johnga rogixina, wena: Ne-eshi ni-shawaxungi
phinana, egi neja hirairajigaja?

15 Egi Jesus horniharna wagena: Sheguhiarnaga hin-
giunane, shesgegi phinana, hophira harnaj exji herekjege.
Egi giuna,

16 Egi jaja Jesus ni-hawaxuinegi, higuana nieja anji-
nakshana. Egi horuxujre, wangregi giruhas hirena, egi
Maura Naxirag harnira harnukanag-hu hajarna, rujgesga
hikisge, egi husherena.

17 Egi horuxujre, wangregi hora howajina, wena : De-e
hinigha wagixetera herena, E hakaraipixjina.

HOERA 4.

GI shejananegi Jesus naxiragra mojainainja howa-
niarairena waxopinishishigra higishja-hirekjege.

2 Egi jaja hambra kerepanajobaha egi hahera kerepana-
jobaha hantaginajgi hageja dokewehina.

8 Egi jaja wawiunjara hirajigi wena : Maura hinigra
neninegishi, ininagre wawigege waisgabduj hirekjena.

4 Eshi horniharna egi wena: Wagaxankshana, wank-
shigjane inke waisgabduj-rashana wankshig-hi-inijena,
eshi hoitera jarnaga Maura iarnieja howaji-akishi.

b5 Egi waxopinishishigjega rusanaga jhinag wakanjang-
eja harnihina, egi wohokhuhojhixete - hissawaija ke-
rena.

6 Egi wagena : Maura hinigra neninegishi dampkarare,
wagaxankshana waxopiniwarajire warnira u-washianaga
haji horniuinarnaga, hiranikarairekjena, egi nabra wikui-
narnaga nirua uinekjena, inke si hashinira inieja hiro-
kijianaga washanigishganikjena.

7 Egi Jesus wagena : Shige wagaxankshana, inke Hiru-
kana Mau'hashinira gishjarnine,

8 Egi shige waxopinishishigjega xexete hankshi hiha-
geja harnihina, egi manegi hung-mara harnaj hajagigina
egi gloria hoshurnakhi.

9 Egi wagena: Washa de-e harnaj hornikunkjena, ma-
negi rajimp-harnaga egi hinagikarajgi.

10 Egi Jesus wagena : Hijahi howeune Satanra, wagax-
ankshaua Hirukana Mau hashinira gikarajre, egi eshana
ragikaraijanihena.

11 Egi waxopinishishigra t’unakerena, egi horuxujre
waxopiniwarajire hirajiranaga egi wagirairena.

12 Egi jaja Jesus naxgungi Johnga jhi-hornassairegi,
Galilea~eja howarena.

13 Egi Nasarethra t'unena, Kapernaum-eja hahi-jhina,
e deja hijejeja-nankshana, S8abulon egi Naphtalim moagax

__hojakeuainja herena.

14 Exji herekjege Ksaias prophetra e wagarnihera,
wena:

15 Sabulon mainja egi Naphtalim mainja, deja hijejeja,
Jordan ageja, hirarujeja herera Galilea harnineja,

16 Wankshig de-e hokawasrogeja minagnagra hohamb
xete hajairena, egi jarnaga ma-sheja egi hot’e hoiraha-
sieja minagnankhi hohamb jinaghirena.

17 Epa Jesus wahokhunjirena egi wena: Najgerakara-
tegwire hung-ma wangregi herera hiwusunsh jina.

18 Egi Jesus Galilea deja hijejeja manianku, Kikhi-
nubra nupiwi hajarna, Simon hahi Peter higairera egi
khinubra A ndreas, hoigixera dejainja wot’'unanankshana,
hoikishere waunanke.

19 Egi wawagena: Hiroinagwire, egi wankshig hiki-
shere niunkjanihawina.

20 Egi higuana hoigixe warninera wakarat’urairena egi
hironaghirena.

21 Egi eja regi kikhinub hijanera nupiwi hajarna, Ja-
kob egi khinubra Johnga, Sebedai hinigwahira. Hianj-
hirera Sebedai wajeja hakarakishu unankshana, hoigixe
warninera waphinkunankshana, egi wagigorna.

22 Egi higuana wajra egi hianjhirera wat'unairena egi
hironaghirena.

23 Egi Jesus Galilea mara'harnaj howena wohokhu-
hojhi warnineja washa wagigus, egi hung-ma woragphira
wihokhunjena, egi howashara harnaj egi ro-tegra harnaj
rushja-wahina wankshignanka horogeja.

24 Eygi Siria mara harnaj hornaxguinena egi jarnaga
howashara harnaj wagarni hahirena howasha hokirajra
egi hotegjura, egi jarnaga waxopinishishig harninankhi,
egi jarnaga wanaxi howankhi egi ro-tegra egi harnaj
rushjawahina.

25 Egi Galilea eja howaji wankshigra worohaxji hiro-
nagshana, egi jhinag kerepanashainja howaji egi Jerusa~
lem-eja howaji egli Judea eja howaji egi Jordan ageja
howaji.

HOREA 5.
EGI worohanka hajagi, xexete hihageja howarena, egi
jaja minagkhi, wironag warnira hirahirena.

2 Egi ishabanaga washa wagigussana egi wena :

8 Wogishawarnankshana naxirag wanajojaisgera, hung-
ma wangregi herera earninege.

4 Wogishawarnankshana jarnaga najgetegra, warukheg-
hirekjanege.

5 Wogishawarnankshana xunu-hakikaranira mara har-
ninekjanege.

8 Wogishawarnankshana jarnaga washophi dokewehira
egl washophi iwusra, wainaj-hirekjanege.

7 Wogishawarnankshana naJWOJankera, najwojaine ki-
ruxurug-hirekjanege.

8 Wogishawarnankshana najge-sgera, Maura hajairekja-
nege.

9 Wogishawarnankshana rashguni khiwahira, Maura
ninkjang warnira wawigairekjanege.

10 Wogishawarnankshana jarnaga washophi hawau
wawigishananankhi, hungma wangregi herera earni-
nekjanege.

11 Wogishawawiaje jaja wankshigra najinisgi hirawigi
egi hinigishana hirawigi, egi washa wowonk hokiraj hi-
nigairekjanihawina Ne hawau.

12 Wogishawawiaje egi mashja giphiwianje, wangregi
woirowe hashiniwira rokanankshana ; deshesge prophetra
wawigishana hirena e jowerawiregi hajirera.

13 Managre hisguhira neninewina, eshi nisgura hosgura
gixawarnigi jaguisha hisguhiranashe, epa inke washi-
roku phiraninana, eshi jangra hot’une hiranana egi wank-
shig warnashi hiranana.

14 Managre hohamb harnira neninewina, jhinagra hisha
xe-hihageja minagkhi inke nuxawa ruxurugninana.

15 Inke shige hisha hiratashakerehira daehigi egi wigus
hokipi khuhainja kereninana, eshi hiratashakerehi hor-
nashieja kerenana, egi jhieja jarnagakhi hatasha wagigi-
nana.

16 Deshesge-hiwire hohamb washiniwira wankshig jo-
wehireja hatasha wakarakerewire, worephi washiniwira

warnigija-hirekjawina egi Hianjrawiga wangreginagre

sharajangikjawina.

17 Woehira shige prophetra maisinj-waha hajishe inke
hirawinine, inke maisinj-waha hajinina, eshi exji hereha
hajina.

18 Hisgexji hinigawina, wangregi egi mara shejai-
neshge, jotara hisha egi hoshebnigra hisha woehieja inke
shejanikjanena, harnaj exji herekjanera epa.

19 Higu peshe uwashi worujisdi de-e higishanagi egi
wankshigra shesge wagigusgi, e hungma wangregi wo-
rujisdira higairekjanena eshi higu peshe uanaga wagi-
gusgi e hungma wangregi xetera higairekjanena.

20 Hisgexji hinigawina, inke hophi hashiniwira Wowa-
gax-hiperesra egi Pharisera hophira wiranijairawinigi
inke hungma wangregi hokewe shuruxurugwininana.

21 Warnaraxguwina, jowarejaxjira wairena : Inke wa-
t’ehinine, egi higu peshe wat'ehigi, woehieja hikjanena.

22 Eshi hinigawina: Higu peshe khinubra eja hapahi
wogiteghi, woehieja hikjanena, egi higu peshe khinubra
inke washanisha hereni higegi (sanhedrim) woehixeteja
hikjanena, eshi higu peshe khinubra wanai wowong ra-
nina higegi, pejshishigeja hikjanena.

23 Esge woga hashinira nabruxaj-haueja hashinirajigi,
egi eja rakhinubra wewianje washara hisha hiraniki-
rajegi : '

24 Nabruxaj-haueja woga hashinira karashuanaga egi
jorni karanaga egi rakhinubra rashguni khianaga egi ha-
geja kirige egi woga hashinira nab-hikuruxajaje.

25 Haerakhira xapge rashguni khianje harakishu sha-
rasharegi, nigete haerakhira waehira-eja wornigarnaga,
egi waehira warukoseja wornigarnaga egi jhi-hornanis-
sekjanena. .

26 Hisgexjina hinigena, eja inkaga hirahishanabnikja-
nens, jaja shurashujra harnaj hirowe-ragishana.

27 Nanaxguwina jowarejaxjina wairena: Inke hi-
kikshaksha-winianje.

28 Eshi hinigawina: Higu peshe hinugra hisha horu-
xuj-anaga rogungi hikshakshagini waunana najge har-
nieja.

29 Egli hishjasu hoishoro hashiniwira washa wowonk-
unigl, rushorojanaga egi nigehot’unaje, e hiraijera ni-
phinkjanena waisa washinira hisha d’egi egi inke ro ha-
shinira hurnaj pej-shishigeja hot’unairanigi.

80 Kgl nab-hoishoro hashinira washa wowonk unigi,
glkunugaje egl nige-hot'unaje, e hiraijera niphinkjanena
walisa washinira hisha d’egi egi inke ro hashinira harnaj
pej-shishigeja hot’unairaninana.

81 Egl wairena: Higu peshe hijawira t'unegi, hinug-
Jega kit'une wawagaxra hisha harnigigikjena.

32 Eshl hinigawina: Higu peshe hijawira karat'unégi,
hikshakshaire khingishana waunana, hikshakshairehi
waunana, egl higu peshe hinug-t'unairega khanagkhi, e
hikshaksha waunana.

83 Shige nanaxguwina jowarejaxjira wairena: Inke
washa woretunk wihohi hiuwinianje, eshi Hirukanara
Jagu wihoragigigi giuanje.

84 Eshl hinigawina: Inke wihohinianje, inke wan-
gregl hiunianje Maura waminag harnira herege esge.

86 Egl inke managre hiunianje, si-hakere harnira he-
rege esge, egl inke Jerusalemra hiunianje, hung-xetera
Jhinag harnira herege esge.

86 Inke nassu hashinira wihohi unianje, inke najura
hisha sga shige seb hi-shuruxurugnige esge.

87 Eshi hirat’et’egl waje hojia, hojia, Inkaa, Inkaa. Ja-
gurisha hiraijaira hishegi she-e washoshishig hikja-
nena,

88 Nanaxguwina wairena : Hisha hishjasura higisha-
nagi, hishge hishjasura hisha higishanainekjanena, egi
hisha hira higishanagi hishge hira hisha higishanainekja-
nena.

39 Eshi hinigawina: Inke wowongra wajiswinianje,
eshi higu peshe iro sanig hoishoro hashinira hojingi, sa-
nigra hishge hija hagarnianje.

40 Egi hisha woehi hiuanaga wonashixete hashinira
rusgi, wonashixete hihageja here hashinira hirassa rusgi-
giaje.

41 Egi higu peshe hini-harnini-anaga wigus hisha har-
nikishu re-naingi, wigus nup hakishu raje.

42 Hokuanje nigita-gishi, egi hisha worniginaj jigi inke
rushag keregiginianje.

43 Nanaxguwina wairena : Hirakishu-wusunjra wogi-

xeteaje egi hornishigra hoshigaje.

44 Eshi hinigawina: HoOrnishig-hirawira wawogixete-
wiaje, washophi howe warogiguwiaje washoshishig-howe
ronigigu-nangwigi, egi phiwagigiwiaje hornishig-hira-
wigi egi gikaraj wagigiwiaje jarnaga washanigishga-
shgahirawigi egi hinigishana hirawigi.

45 Hianjrawiga wangreginagre E ninkjang harniniwi-
nana, wi harnira wowongra egi phira haxeb-wagigijena,
egl nishu huwagigijena phira egi wowongra.

46 Egi waworagixetewigi wornigixete-nangwigi, hiro-
nigi-wawinashe? Jasge inke Publikanra shesge hini-
nankshe?

47 Egi warakhinub-wirashana wawirakaragiwigi, ja-
guisha wawirajaira shuwinashe? Jasge inke Publikanra
hishge shesge hininankshe ?

48 Esge wogisogji phiwianje, Hianjrawira wangregi-
nagre wogisogji phinagra shesgawiaje.

HOERA 6.

IRAKARA-UWIAJE washa woga hashiniwira inke

wankshig-jowehireja uwinianje, hajawarnagii, shes-

gerawigi Hianjrawiga wangreginagre inke woirowe nin-
giunikjanihawina.

2 Esge jaja washa woga hashinira shunkjegi, inke jo-
weraija duduera hisha howexu-hiranikjena, hipokritra
wohokhuhojhieja egi naguhoxeteja shesge hireshunura,
wankshigra warajankhirekjege, hisgexjina hinigawina,
woirowera kurusnankshana.

3 Eshi jaja washa woga hashinira shungi nab hoirajge
hashinira inke hiperes-hinianje nab hoishoro hashinira
jagu ungi.

4 Washa woga hashinira harnuxawanje egi Hianjraga
E nuxawara hajarnakshana exji harusharani hirowe nin-
gigikjanena.

5 Egi jaja ragikarajgi, hipokritra jasgarnangra inke
shesgarnianje. E wohokhuhojhieja egi naguhoxete ho-



12 MATTHAIGA, 6.

passeja nashinarnaga wankshigra hajairekjawige. His-
gexjina hinigawina woirowe harninera kurusnankshana.

6 Eshi ne, jaja ragikaraijegi, jhiakohi hashinieja hoi-
kawaje egi jhirobra hornassaje, Hianjraga E nuxawa-
nagra gikarajaje egi Hianjraga K washa nuxawara wa-
jarnakshana harusharani hirowe-ningigikjanena. .

7 Eshi jaja ragikarajwigi inke hoite hoinige hakihaha
hiuwinianje, hirarujeja herera unagra shesge, e hit’et’era
rokana wairegi naxguinekjanihawi hiranankshana.

8 Esge inke wawikisgawinianje, Hianjrawiga hiperes-
nankshana washa jagu hishunkjanihawira, kheni ragita- .
wini.

9 Egt deshesge gikarajra wawiaje.: Hianjniwira wan-
gregi shanagre rash hashinira wakanjank-ningigirekjena,

10 Hungma hashinira hiraijikjawina, woshga hashinira
manegi uinekjena wangregi jasge hinankhi shesge ma-
negi hirekjena.

11 Hamb de-e waisgabduj harniwira hunkuwianje nin-
gikarajwina.

12 Egi washa woishana warniwira waigit’'unawire, washa
hingishana warniwira wagit’'untawira shesge.

13 Egiinke washa woishana uwahieja hunutiwinina,
eshi wowonkjega eja hingijirawige khishibwiwine. Hung-
mara Ne-hashinigaja egi homashjara Ne-hashinigaja, egi
hoishagra Ne-hashinigaja manegusra, Amen.

14 Egi wankshigra washa hinigishana hirawigi waragit’-
usharawigi hishge wangregi Hianjrawiga-nagre warni-
git'unekjanihawina. '

15 Eshi wankshigra washinigishana hirawigi inke wa-
ragit'u-sharawinigi Hianjrawiga hishge washa woishana
hashiniwira inke wanigit'unanikjanihawina. !

16 Egi jaja hantara-ginajwigi, inke hishjara najgeteg
winianje woishjankera jasgaire-shunura wikisgawinianje,
hishja-warninera hijawakaragirena, hantaginaj-nagra
wankshigra hajairekjawige. Hisgexjina hinigawina woi-
rowera kurusnankshana. |

17 Eshi ne, jaja hantara-ginajgi nassu hashinira sara-
karagiaje, egi hishja hashinira kurushaje.

18 Ne hantaraginajra inke wankshigeja jantinikjena,

eshi Hianjraga E nuxawanagra egi Hianjraga washa nu-
xawara hajarnagra, harusharani hirowe-ningigikjanena.

19 Ma-tegi inke washa jexira sto-wahinianje, eja wikiri
egi hoxeg maisinj-wahirekjanena egi shige wamanukera
gixux hokawairanaga egi wamanuinekjanena.

20 Eshi wangregi washa jexira sto-wakshuwiaje, eja
inke wikiri shige hoxeg maisinj wahiranikjanena, egi
eja wamanukera inke gixux hokawairanaga wamanu-
hiranikjanena.

21 Higu hajinja washa jexi washinira nankhi, hishge
najge hashiniwira eja harnihairekjanena.

22 Rora hatasha harnira hishjasura herena, esge hish-
jasu hashinira phingishi, ro-hashinira harnaj hohambra
hoixjinkjanena.

23 Eshi hishjasu hashinira shishigkishi, ro-hashinira
harnaj hokawasra hoixjinkjanena. Esge hohamb hor-
nishu harajega hokawasgi hokawas she-e hokawasra
washa hekjikjegishi. ‘

24 Warera hisha inke hirukanara nup wagire ruxu-
rugninana, hisha hoshig’anaga egi hijanejega wogixete-
nana, egi shige hisha hakishuxji’'uanaga egi hijanejega
t'unarnana. Inke Maura egi shige’mamonra wawagire
shuruxurugwinina.

25 Esge hinigawina, wankshig-hoi hashiniwira inke
najge wokarajiwinina jagu raijanihawigi, egi shige jagu
sharajgankjanihawigi, egi shige ro washiniwira jagu ho-
shawaxuikjanihawigi. Jasgeinke wankshig-hoira e hirai-
jeranaga, warujra worujisnishe, egi rora e hiraijeranaga
wainira e warujisnishe ?

26 Woruxujwire, wanig wangregi herera, inke max-
hoshuninankshana, egi inke max-hikishere-ninankshana,
egi shige inke waisgabhojhieja hosto-hininankshana,
shesgarnunige Hianjrawiga wangreginagre waruj woga-
jena. Jasge inke ne hiraijaira niphiwinishe?

27 Egi hajanga najge wornijiwishge hoserejra si-hisha
hijominagkhi ruxurugnashe ?

28 Egl jagu-u wainieja najge-wornijiwishe? Woru-
Xujwire, Lili maxeja-nagra hogura jasganagra e inke wa-
raninankshana egi shige inke waini-kik’uninankshana,

29 Hisgexji hornigitagwina Salomonga glori harnira
harnaj, wikikaxgishge inke de-e hisha hikisgarni-
nana. '

30 Maura xawi maxreginagre waini shesge wagiunjegi,
e hamb de-e shesgarnaganaga, egi hainigi jhitakajhi ro-
geja wot'unairanana, inke de-shesge hiraijera waini nin-
giuwininashe? Jowexjinig harnaxgu hashanagre.

31 Esge inke najge wojiwlanaga wawinianje, jagu hiru-
janihawishe shige jagu hirajgankjanihawishe, egi shige
Jagu hinkikaix-janihawishe.

32 Higu washa de-e hirarujeja herera harnaj warogu-
nankshana, egi Hianjrawiga hiperesnankshana washa
de-e wawishunkjanihawira.

83 Eshi jorni Maura hungma—harnira. ruxurug-naixp-
wine egl washa de-e harnaj hijornigishu-kjanihawina.

84 Esge inke najge wojiwinianje hainigi jasgekjanegi,
halnigishl washara kikunkjanena. Hamb-hishanga wa-
k’ina hina hiuanjena. N

HOERA 7.

INKE hae-wahiwinianje, inke hae-nihiranikjawige.

2 Jagu wira-erawigi, hiraeni-hirekjanihawina. Egi
wigus jagura hisha wiragiguswigi, hishge wigus e shige
hinigigus-hirekjanihawina.

8 Egi jasgegaja rakhinubra hishjasu harnieja no-ruxa-
geninganka hashjashe, eshi hishjasu hashinieja noi-ku-
nuganka inke hiraperesni?

4 Egl jasgeranaga rakhinubra waraganashe hishjasu
hashinieja no-ruxagninganka ningit’u-shoroijena, egi ho-
ruxujre noikunugisha hishjasu hashiniejagra.

5 Phiranakhik’iranina, jorni hishjasu hashinieja noiku-
nuganka nigehot’unare, egi hageja phihashjarnana rakhi-
nubra hishjasu harnieja no-ruxagninganka nlge horagi
t'usharanana.

6 Inke washa wakanjangra shung-eja wogawinianje.
Egi shige inke perlra xguxguishe jowehireja wogit’una-
winianje, nigete e warnashi-uinarnaga egi hijapahi na-
shirarnaga egl niruxaxab-hirekjaniha’wina.

7 Tawire egi hornikuinekjanihawina. Horniwine egi

hish’e-kjanihawina. Gikogwire egi ningiruhas-hirekja-
nihawina,

8 Higu jarnaga taga, rusnankshana, egi hisha horniga
hiejena, egi hisha gikoghi giruhas-hirek janena.

9 Egi wang-jagurisha horogregi harajegi, e hinigra wais-
gabtuj gitagi inira hisha hokunashe?

10 Shige hora hisha gitagi wakhara hisha hokunashe?

11 Worniwank harajera reshge, ninkjank washiniwira
washa phi wokarakura hiraperes-harajena hiraljeraxji-
nakshana Hianjrawiga wangreginagre washa Phi wogur-
nankshana, jarnaga gitaga. '

12 Esge washara harnaj jagurisha wankshigra ningiui-
nawigi raiphiwinagi, ne shesge wagigiwiaje, woehire de-e
herena egi prophetra. J

18 Jhirob hokirashirieja hokawawiaje. Jhirobra xete-

jegi egi nagura parasanki hot’eja warnihinana egi roha
eja howaragshana.

14 Hisgexji jhirobra hokirashirijena, egi nagura hoki-
rashirina e wankshig-hoieja warnihina, egi jarnagkhira
hiena.

- 15 Prophet woretungra hinakewe wakhiwianje, e jhasga-
ha hornashi hiranijirekjanihawina eshi rogra shunkjank
wajexi waunagikjanena.

16 Has warnineja wawiraperes-hikjanihawina. Jasge
wankshigra napahieja habsinsh sto-hinankshe, shige figra
waxageja sto-wahinankshe?

17 Deshesgena na-phira has phi haminag-hirena, eshi
na-shishigra has shishig haminag-hirena.

18 Na-phira inke has shishig haminag ruxurug-hira-
nina, inke shige na-shishigra has phi haminag ruxurug-

hiranina.

19 Nara jarnaga inke has phi haminag hiranigi wai-
wank-hirekjanena, egi pej-eja wot’unairekjanena.

20 Esge has warnineja wawiragi-kjanihawina.

21 Inke jarnaga Hirukanara, Hirukanara hingairegi
harnaj hung-ma wangregi-nagre hokawairanikjanena,
eshi hisha Jgjiga wangreginagre woshga harnira ginngi.

22 Hambeja roha waigekjanena, Hirukanara, Hiruka-
nara, jasge inke rash hashinira wihowakhuwinishe ? Egi

®
rash hashinira hiauwianaga waxopinishishig jangra hopa-
haswinishe? KEgi rash hashinira hiauwianaga wowakan-
jangra roha hauwinishe?

23 Egi wawagekjanena inkaga hinipereswinina, hijahi
howarewire washa wowonk u-harajane.

24 Esge higu peshe jagu hihare naxgungi, egi wawaun-
gi, wang wanaiksab hisha hikisge hakjanena, e jhira ini
hihageja karakanagnana.

256 Egi nishu hakirianaga egi nijara jianaga egi mainta-
jehi hakirianaga egi jhinaka hirajigi egi inke khanani-
nana, ini haminaganaka esge.

26 Egi jarnaga jagu hihare naxguanaga egi inke wauni-
gishi, wang wanai-wowonk hisha hikisgarnana, e jhi har-
nira pusake hihageja karakanagnana,

27 Egi nishu hakirianaga egi nijdra jiarnaga egi main-
tajehi hakirianaga egi jhinaka hirajigi egi khananana,
egi hoshibrera rokananana,

28 Egi herena jaja Jesus washa de-e e-rashjangi, wank-
gshigra gixixhirena wogus harnira hawau.

29 Washa wagigusra hisha homashja hani hikisge wena,
egi inke wowagax hiperesra hikisgarnina,

HOERA 8.

EGI jaja xe-eja harnukanag kirigi wankshigra hornihe
xete hironagshana, '

2 Egi horuxujre Lepra hisha jina egi gikarajshana,
wena: Hirukanara hiraregishi, rushjahina shuruxurug-
shgunina.

3 Egi Jesus ara wajigre hianaga egi hikiorna wena :
Haunkjena, ninushjankjena, egi higuana lepra harnira
rushjana. ,

4 Egi Jesus wagena : Horuxujre inkisha hogiragnianje,
eshi rarnaga egi nabhoruxaj hirukanainja kikawahaje
egi nabhiruxajra wogaje Moses uwashira wijantira e higi-
rerena.

b Egi jaja Jesus Kapernaum-eja hokewegi manape
hung-hisha hirajina gitajina egi wena :

6 Hirukanara wang ware harnira jhieja howasha, min-
gankshana rora t’egshana, hawera rokanankshana,

-

7 Jesus wagena: Hahikjanena egi rushjahakjena.

8 Egi manape hungra horniharna egi wena: Hiruka-
nara, inke washa hiakisgarnigaja jhi harnira inke hora-
kawarnigishi, eshi hoit’erashana are egi ware harnira
rushjankjena.

9 Wang hirukanaine harnina manape hitukanana: -

Egi wang de-e wagarnana, rare hiagegi egi rarnana, egi
hijaneisha hure hiagegi egi hunana egi ware harnira de-e
une hiagegi egi unana.

10 Jaja Jesus de-e naxgungi khorena, egi hironagnanka
wawagena : Hisgexjina hinigawina harnaxgu rokana
shesgera inke hisha hiaenina, inke Israel wankshig regi
reshge.

11 Egi hinigawina, roha wiaxebhuregi egi wioireregi
howajirekjanena egi Abraham egi Isaak egi Jakob hung-
ma wangregi wakishu minaghirekjanena.

12 Eshi ninkjang hung-mainja herera hokawas rogeja
wot'unairekjaneuna, eja xag-hiranihekjanena egi hi-rusge-
sgexji. :

18 Egi Jesus manape hung-jega wagena: Karare, egi
jasge harnanaxgura shesge ningigirena. Egi ware har-
nira rushjana howagixeja.

14 Egi jaja Jesus Peter hojhieja hokewegi hijawina
hiunira mingank hajarna egi howasha ro takaj-nan-
kshana. . '

15 Egi nab harnieja hikiorna egi ro-takajra rushjana.
Egi khikawaana egi wawagire-jirena. )

16 Egi jaja hoxjarna hakirigi, waxopinishishig harni-
nera roha hagarni hajirena egi hoit’e harnira hikuanaga
naxiragra jangra wowahasshana, egi howashara harnaj
rushjawahina.

17 Prophet Esaias arnihera exji herekjege wena : ‘ Exji
howashasha harniwira russana egi howasha hiwarniwina
wangagiuwina.”’

18 Egi jaja Jesus worohaxji houine hajagi, ageja ho-
ware wa’shina.

19 Egi wowagax hiperes hisha hirajina, egi wagena:
Hirukanara hironinaikjanena higu hajinja horawashe-
regi.

[Winnebago Script.] 2

20 Egi Jesus wagena: Washerekesira mopox harni-
nankshana egi wanig wangregi herera homa harninan-
kshana, eshi wankshig-hinigra inke washanisha harni-
nina hajinja nassura khanaikje-nisgena.

21 Egi wironag hijane warnira hisha wagena : Hiruka-
" nara jorni jajiga karaxe re-ingigire.

22 Eshi Jesus wagena : Hiroinagre, egi d’arnanka d’era
‘wakaraxairek jena.

23 Egi jaja waj hisha hokewegi wironag warnira hiro-
naghirena.

24 Egli boruxujre tejainja jashjara rokana hakirina,
wajra jushja hirawuhinsh-shana, eshi na-nakshana.

25 IEgi hironag warnira hirahirarnaga egi ruxink-
hi-rena wairena : Hirukanara niambwiwine, hint'awi-
na,

26 Egi wawagena: Jagu-u nanaxisharawishe? Har-
naxgu xununig raniwira. Egi nashina egi maintajehira
najisgina egi tejara, egi hatagra rokana kirijena.

27 Egi wankshigra khorairena, wairena: Wang jasgei-
sha de-e heregaja, maintajehira egi tejara reshge harna-
xguine,

28 Egi jaja ageja higi Gergese mainja, eja waxopinishi-
shig harninera nupiwi hakijarna, wanaxi homingeja hihi-
nabhirena, wajexira rokana hirena, inke wankshigra
hisha eja howe ruxurugnina. |

29 Egi horuxujre, uwainena, wairena : Jagu ningiu ha-
jeshe, Jesus ne Maura hinigra ninegaja? Kheni hereni
hawe hina rajiwishe?

30 Egi eja hiroharixji xguxgushe hornihe xeteisha wa-
kananankshana.

31 Igi waxopinishishigra gitairena, wairena : Hihinab
hinagigikjawigi xguxgushe horniheja howaire hingigi-
wire,

32 Egi wawagena: Rawire, egi jaja hihinab hiregi,
xguxgushe horniheja howahiarairena. Egi horuxujre,
xguxgushe horniheaka harnaj hiranukanageja nuwangra
rokana wauinena tejainja howahiarairena, egi nieja d’ai-
rena. .

33 Egi wirakaranankhi gias-hirena egi jhinag-eja howa-

karairena egi washara harnaj horag-hirena, egi waxopi-
nishishig warninagra jagu howairegi.

34 Egi horuxujre, jhinagra harnaj hihinabhirena Jesus
hirajirena egi jaja hajairegi gitairena, hijej harnineja hihi-
nab anaga nigeowakere giphinangi.

HOERA 9.

EGI waj hisha hokewena egi harujhena, egi E jhinag
harnieja gina.

2 Egi horuxujre, wang howashaisha ro-t’egisha hagarni
hahirena, homigeja mingank. Egi Jesus harnaxgu war-
ninera wagijarna, howasha ro-t’egra wagena : Hinighaxji
wogishaware, washa woishana washinira wanigit'unai-
rena.

‘3 Egi horuxujre wowagax hiperesra hota wakigairena :
Wang de-e Maura raxjashguni.

4 Egi Jesus wowewi warninera wawigiperessana wena :
Jagu-u najge washiniwira washa wowonk wishewewi-
wishe ?

5 Hajinjajega era wowategenigshe, washa woishana
washinira wanigitunairena, nigeshge nashianaga egi ma-
nine era?

6 Eshi hiraperes-hikjawige wankshig-hinigra homashja
harnijera manegi washa woishana wagitunajena, (esge
howasha ro-t'eganka wagena) nashianaga, homig hashi-
nira kurusge egi jhi-hashinieja howakarare.

7 Egi nashianaga egi jhi-harnieja howakerena.

8 Egi jaja worohanka hajairegi, khorairena, egi Maura
rajankhirena, E homashja shesge wankshigregi woga-
ge.

9 Egi Jesus eja ranaga rahau wang hisha hajarna, Mat-
thai higairera, woirowe rus minagnank’u, egi wagena:
Hiroinagre. IEgi nashianaga egi hironagshana.

10 Egi wauna, Jesus jhieja waruj-eja minagkaja, horu-
xujre Publikanra egi washa woishana ura roha jiua egi
wakishu minaghirena egi wironag warnira.

11 Egli jaja Pharisera hajairegi wironag warnira wawa-
gairena : Jagu-u Hirukana hashiniwira Publikanra egi
washa woishana ura wakishu warujnakshe ?

12 Egi jaja Jesus washa de-e naxgungi, wawagena : Jar-
naga wanaishguniankhi inke makhani hiuninankshaga,
eshi jarnaga howashakhi.

13 Eshi rawire egi hipereswire jagu wagairera: Naj-
wagijankjanena egi inke nabruxaj hiraningi. Inke phira
wagigo hajinina, eshi washa woishana ura najgera-kara-
teg-hirekjege.

14 Egi Johnga wironag warnira hirajirena, wairena :
Jagu-ungaja ne-winewianaga egi Pharisera dejankhi han-

- taginaj-hireshe, eshi wironag washinira inke hantaginaj-
hirani.

156 Egi Jesus wawagena : Jasge khikanag houeja waruj-
shirawigi najgeteg-nangnashe jajaixji hipa hinugkha-
naikjanega wakishu unjegi? Eshi hambra hajirekjanena,
jaja hinugkhanaikjanega wagirus-hiregi egi hantaginaj-
hirekjanena.

16 Inkisha waipere jegra nige wonashi sh’ageja hiraru-
Jagninana, hirarujag-hirega wonashinaka rugasnana, egi
hopoxra hiraijera wakhininana.

17 Egi shige inke nishuj jegra waxu-pex shageja hoshur-
ninana, shesgehigi pexra gasranana egi nishujra xunar-
nana, egi pexra maisinsh-hiranana. Xshi jarnaga nishuj-
jegra waxu-pex jegeja woshuiregi egi hinuinka phira-
nana,

18 Washa de-e wawirokit’ajau, horuxujre washiruka-
naisha jina egi jowehieja jimpshana wena: Hinughara
hojishana hingit’ena, eshi huarnaga egi hikiore egi niam-
bikjena.

. 19 Egi Jesus nashina egi hironagshana egi wironagwar-
nira hishge shesge hirena.

20 Egi horuxujre, hinug-howasha-hisha ma kerepa-
naishanaga-nuphashana wai xuna, hageja howahina egi
wonashi-ug harnieja hikiorna.

21 Wanai rogeja wakigena: Wonashina hiagikiogi hi-
nushjashgunina.

22 Egi Jesus hijopahi-nashina, egi jaja hinugjega hajagi,
wena : Hinughaxji ninukhegshana, harnaxgu hashinira
rushjanina. Egi hinugjega rushjahirena howagixeja

23 Egi jaja Jesus washinukanajega hojhieja higi egi
hishushugura wajarna egi worohanka woxehinankhi,

24 Wawagena : Rukhowire, hinugra inke d’arnian-
kshana eshi na-nankshana. Egi waixjairena igixja.

25 Eshi jaja worohanka hihinab-hiregi hijokewena egi
nab-eja harukos-shana egi hinuganka kikawa-ana.

26 Egi washa de-e ma-naka harnaj hornaxguinena.

27 Egi jaja Jesus eja regi, wang-hishjarnigra nupiwi
hironagshana, uwainena, egi wairena : Dawid hinigra ne-
ninegaja najungijawine.

28 Egi jaja jhieja hokewegi, wang-hishjaningra hirahi-
rena, egi Jesus wawagena : Harnanaxguwishe de-e untu-
xurugkhi? Wagairena, hoja Hirukanara.

29 Egi hishjasu warninera wawigi-khiorna, wena : Har-
naxgu hashiniwira jarnisgawigi ningiuinekjanihawina.

30 Egi hishjasu warninera gihas-hirena. Egi Jesus wi-
nakewewahina, wena : Hirakara-uwine inke hisha hipe-
res-nikjena.

31 Eshi jaja nige-howarairegi, ma-naka harnaj hoere
hirena jasgera. |

32 Harairegaja, horuxujre, wang-ining-hisha hagarni
hahirena, waxopinishishig harnine-isha.

33 Egi jaja waxopinishishigra jangra wowahasgi, iningra
hit’et’ena. Egi worohanka khorairena, wairena: Washa
de-shesge Israel-eja inkaga hajairanina.

84 Eshi Pharisera wairena: Waxopinishishig jangra
howahasjane waxopinishishig hung hiu waunjena.

86 Egi Jesus jhinag-xetera egi jhinag-xununigra harnaj
wouna, wohokhuhojhi warnineja washa wagigus-shana,
egi worag-phi hung-mara wihokhuna, egi howashara har-
naj rushjawahina egi wankshig-horogeja howashasha-
nankhi harnaj rushjawahina.

36 Egi jaja worohanka wajagi, naj-wawogijana, hoki-
kurushak wahirege esge, egi harnaj hoerake jhasga jhasga-
hirakara jushguni nisge hirege.

87 Egi hironag warnira wawagena: Max-hoikisherera
hisgexji rokanana eshi warera jarnagkhirana.

88 Esge gikarajwire maxhikishere Hirukanara max-
hoikishere harninegi warera howa-huwagigikjena.

HOERA 10.
EGI jaja hironag warnira kerepanaishanaga-nup-hasha-
nara wakaragigogi, homashja wogarna naxirag shi-
shigra wirukana wagigina jangra wowahas hirekjege, egi
howasha hokirajra harnaj rushja wahirekjege, egi howa-
shashara harnaj.

2 Egi Apostel nup-hashanara rashra de-e hererena : Jeg-
jina Simon e Peter higairena, egi khinubra Andreas hi-
gairena, egi Sebedai hinigra Jakob egi khinubra John.

3 Philip egi Bartholome, Thomas egi Matthai publikan
hisha herena. Egi Alphe hinigra Jakob, egi Labbe e rash
hinup harnira Thadde higairena.

4 Simon Kanaan wankshig-hisha, egi Judas Iskariot e
himanagshana. ,

5 Nup-hashana de-e Jesus re-wagigina egi uwashina
wena : Inke hirarujeja herera wowa-rawinianje, egi Sa-
maria wankshig jhinag warnirera inke wokawa winianje.

6 Eshi jhasga xawarni Israel wankshigra jhi-harnineja
nagra wowarawire.

7 Egi sharawigi, wahokhuwiaje, wawiaje: Hung-ma
wangregi herera hiwusunsh jina.

8 Howashara rushjawahiwiaje, lepra rushjawahiwisaje,
d’era kikawa-a-wahiwiaje, waxopinishishigra jangra wo-
wahaswiaje. Sang shuruswina, sang wogawiaje.

9 Inke shurasira egi shige shurasga egi shige mas-sii
shuroshu washiniwieja hoshu hanirawiniaje.

10 Egi shige inke waxupara hikiware wakara-niwi-
nianje, inke shige wonashi-xetera nupiwi, inke shige wa-
gujera, inke shige hissagu harniwinianje, wang warera
worujra wagiunankshana.

11 Egi jhinagxete jagura egi jhinag-xununig jagura
hisha horakawawigi, hiwaxwiaje peshe eja washinki-
sgajegi, egl eja hiwushawiaje sh’uwarajau eja rawiaje.

12 Egi jaja jhira hisha horakawawigi hikaragiwiaje,

13 Egi jhinaka washinkisgegi rashguni hashiniwira
harnikjanena eshi inke washinkisgarnigi rashgurni hashi-
niwira hakja hiranikirikjanihawina.

14 Egi higu peshe inke niruswinigi inke shige hoit'e
washiniwira, naxgunegi, jaja jhieja shige jhinageja hira-

N

hishanab-wigi si washiniwieja majushishignanka wanajo-
wiaje. |

15 Hisgexjina hinigawina ma Sodom egi Gomorah-eja
herera hiraijera hiroheg howairekjanena hamb woehieja,
jhinag she-e hiraijera hawekjanena.

16 Horuxujwire jhasga hikisge shunkjang horogeja
howare-ningigiwina, esge wakha wowanaiksab hikisga-
wiaje, egi rujgesga hikisge inke waishjankeni.

17 Eshi wankshig hinakewe khinianje woehieja har-
nini hahirekjanihawina, egi wohokhuhojhi warnineja
washa pahi hinigipsinj hirekjanihawina.

18 Egi washirukanainja egi hungeja harnini hahirekja-
nihawina ne-hawau, wihohi wirakirakjanena egi hira-
rujeja herera.

19 Eshi jaja nirus-hirawigi inke wewiwinianje jagu
hishekjanihawigi, hornikuinekjanihawina howagixeja ja-
gui-shekjawira.

20 Inke ne-hirat’atarnikjanihawina, eshi Hianjrawiga .
Naxirag harnira E hinigit'etekjanihawina.

21 Egi khinubra kKhinubra d’ehire karaginana, egi hianj-
hirera ninkjangra d’ehire karaginana egi ninkjangra shag-
wahirera wakirairekjanena, egi d’ehire wahirekjanena.

22 Egi wankshigra harnaj hornishig-hirekjanihawina
rash harnira hawau. Eshi hisha hoshejainja hipa hiwar-
nuxshagi hiungi niaimbkjanena.

23 Eshi jaja jhinag degi hinigishana nainawigi, hijah-

- hogiaswiaje. Hisgexjina hinigawina, Israel jhinag war-

ninera kheni harnaj horawawini, wankshig-hinigra jikja-
nena.

24 Wawagax-hajara inke wawagaxhajawagigi harninera
hirashana ninankshana, egi shige warera inke hirukana
harninera hirashana ninankshana.

26 Hinanankshana wagax-hajara wawagaxhajawagigi
harninera hikarakisgairegi, egi warera hirukana harni-
nera hikarakisgairegi. Jhi-hirukanara Beelsebub higai-
regi jasge hojhieja herera inke hiraijeraxji wawagairani-
nashe ?

26 Esge inke naxirawinine. Washa jagu harukanankhi
jantinekjanena, egi nuxawanankhi hipereswahirekjanena.

27 Hokawas-eja jagu hornigitagwire, hohambeja hosha-
raikjawina egi nuxhopoxeja jagu nanaxguwira, jhi-hihag-
eja wihorakhunkjawina.

28 Egi inke wanakawawinianje ro-d’ehinanka egi inke
naxirag d’ehi ruxurug-ninankshana. KEshi nakawawiaje
e naxiragra egi rora maisinsh wahi-ruxurugjera pej-shishig-
eja.

29 Jasge inke wanig sparora wigairera nupiwi shura-
shuj-hisha wawiruwinanishe ? egi inke de-e hisha Hianjra-
wiga woshga harnira rokani mainja hoshibranikjanena.

30 Egi hisgexji naju washiniwira harnaj gikarab-nank-
shana.

31 Esge inke naxirawinine, hiraijera hirakisge hara-
jena wanig sparo wigairera rohaxjishge hornirujis hirawi-
nana.

32 Higu peshe wankshig-joweja hunkaragkhi e hishge
Jajiga wangreginagre jowehieja wakaraikjanena.

33 Eshi higu peshe wankshig-jowehieja khibaikhingi e
hishge Jajiga wangreginagre jowehieja Kkhiba-khinkja~
nena.

34 Inke ma-egi rashgunira ji-wagigi hajishe hirawi-
nianje, inke rashgunira ji-ha hajinina, eshi wigijgux har-
nianjina.

35 Egi hajire wankshigra kiruje-wakerena, hianjra haka-
rakiranana egi hinughirera hiunira hakarakiranana, egi
hinug-jegra hikorokera hakarakiranana.

86 Egi wankshigra hokikjewajabra hojhieja herera here-
rekjanena.

37 Hisha hianjra egi shige hiunira hiraijera wawogixe-
tegi, worujiswinegi, inke washinkisge wininana, egi hisha
hinugra hiraijera wawogixetegi, worujiswinegi, inke wa-
shinkisge wiraninana.

88 Egi hisha naramihera inke kurusnianaga egi hiroi-
nagkhi inke washinkisge wininana.

39 Hisha wankshig-hoira hik’egi xawanihikjanena, egi
hisha wankshig-hoira xawani-karagigi Ne hawau-waungi
hik’ekjanena.

40 Hisha niruswigi hirus-waunkjanena, egi hisha hi-
rusgi huingigira rus-waunkjanena.

41 Hisha prophet hisha rusgi, prophet rashra hisha ha-
wau, prophet hisha woirowe ruisjanena, egi hisha wang-
phira hisha rusgi, wangphi rashra hisha hawau waungi,
wangphira hisha woirowe ruisjanena.

42 Egi higu peshe xununignagre hisha ni-sinira hora-
jgaisha hokunegi wironagra hisha rash harnira hawau
wauinegi hisgexjina hinigawina, jasgegi Wouowera inke
gixa~warninikjanena.

HOERA 11.

EGI wauns, jaja Jesus wironag nup-hashana warnira
uwashira rashjangi, eja wakiruje rena, jhinag war-
nineja washa wagigusanaga egi wahokhuna.

2 Egi Johnga jhiwornasse-hojhieja nanku, jaja Kristus
wore harnira naxgungi, wironag warnira nupiwi hijoware-
gigina.

3 Egi wagena: Hisha jikjanegi nenineshe nigeshge
hijanera hisha hotuxuj-hikjanihawishe.

4 Jesus horniharna egi wawagena : Johnga hogirag ka-
rawire washa jagu nanaxgu-harajane egi hashja-hara-
jane.

5 Hishjaningra WaJanagre egi mani-rushagra maninagre,
lepra rushjahirare, egi nux-ningra warnaxgu-hirare, d’era
niamb-hirera, egi wanajojaisgera woragphira wawihokhui-
nena.

6 Wogishawajena higu peshe inke watoigixinigi.

7 Egi hakarairegi, Jesus worohanka wawagajirena John-
ga haehi : Mojainainja jaguisha hashjarahiwishe? Rax-
geisha maintajehi haisosog-jegishi ? .

8 Shige jaguisha hashjarahiwishe? Wang-hisha waini
shawaxji hikikax-jegishi ? Horuxujre waini shawaml hi-
Kkikaxra hung-hojhieja nankshana,

9 Eshi jaguisha hashjara hiwishe, prophetra hisha?
Hisgexjina hinigawina, prophet hiraijeraisha herena.

10 De-e erena e wowagax ejakshana: Horuxujre worag
harnira joweraija howareagigina, e nagu hashinira hi-
rushja-ningigikjanena joweraija.

11 Hisgexjina hinigawina, horogregi hinug wankshig-
hi-inankhi John Niwawaxunga inke hisha hiraijaira ji-

nina, eshi hisha hung-ma wangreginagre eja horujisdijegi
e hiraijera xetena.

12 John Niwawaxunga hamb warnira eparnaga egipa
hung-ma wangregi herera hakiwarnuinena, egi Waklwar-
nunanka rus-hirena homashja hiu.

13 Prophetra harnaj harnaga egi woehira Johnga epa
prophet-hirena.

14 Egi shuruswigishi, de-e Elias herena, e jikjanera.

15 Hisha nuxhopox winaxgu jungi naxgu hiwiaje.

16 Eshi wankshig-hoi degi jaguisha hikisgeharnashe ?
Ninkjangenig woruwieja minaganank hikisge waharna
egi wakishgaj hirera wakaragigornank,

17 Egi wairena : Ningishushugwira egi inke shawashi-
winina. Egi nigixag-harnakaja egi inke raxagwini.

18 Johnga jira egi inke waruj-nianaga inke shige wa-
rajganina egi wairena : Waxopinishishig-hisha harnijena.

19 Egi Wankshig-hinigra jira, warujshana egi warajga-
na, egi wairena: Horuxujhire, wang-waroijxeteisha egi
nishuj-hiksi-isha, Publikan egi washa woishana un hija-
korohisha, eshi wowanaiksabra ninkjank warnira phi hi-
ranainena.

20 Egi jhinagnanka najwawisgi-jirena, eja wore roka-
naxji hiraijeraxji wagiura egl inke najgerakarateg-hira-
nige esge.

21 Harawekjanena Xorasin, harawekjanena Bethsaida.
Wowakanjank rokana wagiuinegi Tirus egi S8idon-eja nin-
giuirawire shesge wagigiregi, sirejaxji haga najgerakarateg
hiranana waiperisasag hornashiranaga raxojeja minag
hiranana.

22 Eshi hinigawina Tirus egi Sidon-eja herera hamb
woehieja hiraijera hiroheg hawairekjanena, ne hiraijera
harawekjanihawina.

23 Egi ne Kapernaumra Wangregl harnini-hajiakarai-
rena, pejshishig-eja hornitunairekjanena. Wore wowa~
kanjank ningiuinawira egi Sodom shesge gigiregi, hamb-
de-e hijarnagnana.

24 Eshi hinigawina ma Sodomra hamb woehieja hi-
raijera hiroheg hawekjanena, ne hiraijera harawekja-
nena.

25 Eja Jesus horniharna egi wena: Wainiginabshana
Jaji wangregi egi mara Hirukanara, washa de-e washin-
peresra egi wouphira nuxawa waragitumbra esge, egi
ninkjanginigra janti waragigira.

26 Hojia Jaji de-shesge hira-raiphinge.

27 Washara harnaj hunkuna Jajiga, egi inke hisha hipe-
resnina Hinigra peshe herera, eshi Hianjrashana hiperes-
sana. Inke shige hinkisha Hianjra hiperesnina, Hinig-
rashana, egi E higu peshe Hinigra hiperes-hikjegi unana.

28 Hiraijiwire, jarnaga warera egi wak’in skingre K'ira,
egi hoxgasigi hornikunkjawina.

29 Winap’i harnira ruswige hiuwine, egi woshgara hin-
pereswire, wankshig-phi-harnianaga egi najge khushi ha-
kikarani harnige esge, egi naxirag washiniwira hoxgasigi
wiragish’ekjanihawina.

80 Winap'i harnira wowategenig harnaga egi wak’in
harnira haharnike esge.

HOERA 12.

EGI wauna Sabath hambregi Jesus waisgab-maxeja ho-

wena egi hironag warnira dokewehi hirena, egi wai-
sgab rusoj hiranaga egi waruj hirena.

2 Eshi jaja Pharisera hajairegi, wagairena : Horuxujre,
hironag washinira washa de-e unankshana woehieja e Sa-
bath-hambregi ura roxirera.

8 Eshi wawagena : Jasge, inke wawagaxeja hashjawi-
nishe Dawid jagu ura, jaja dokewehigi egi jarnaga wakishu
unjegi.

4 Maura hojhieja hokewena egi waisgab duj wahara
ruj-shana e woehieja rujra rogixirera shige jarnaga wa-
kishu unjega, eshi nabhoruxaj hirukanara eshana ruj-
hiranana.

6 Egi shige inke woehieja hashjawinishe Sabath-hamb-
regi nabhoruxaj hirukanara wohokhuhojhixeteja Sa-
bathra higishana-nanknunige egi inke washinohire u-
wauninankshana.

6 Eshi hinigawina : Eegi xeteisha unjena wohokhuho-
jhixetera worujisshana.

7 Egi hirapereswigi jagu de-e wagairera: Najwojara

hiraijera waiphi-hajena nabruxajra worujis-waharna, inke
wigishananira inke hawewahi phiraniwinina.

8 Wankshig-hinigra hishge Sabath-hambra hirukana-
jena.

9 Egi jaja eja regi wohokhuhojhi warnineja hoke-
wena.

10 Egi horuxujre, wangisha eja nankshana e nab har-
nira dakaserena. KEgi higiwaxhirena wairena: J asge Sa-
bath-hambregi rushjawahira woehieja roxishe? washina-
raj hirekjege wairena.

11 Egi wawagena : Wankshigra hisha horogregi hasha-
nankshe jhasgara hisha harnigi, egi Sabath-hambregi mo-
poxeja hoshibregi, jasge inke harukosanaga egi a-tumbni-
nashe?

12 Jasge inke wankshigra e hiraijera phirarnaga jha-
sgara worujis-hiranishe? Esge woehira inke roxinina Sa-
bath-hambregi washophi ura.

13 Egi wangjega wagena: Ara kawajigre. Egi waji-
gshana, egi rushjana hijanera kikarakisgena.

14 Egi Pharisera hihinab-hiranaga egi haehi hirena ha-
kira, jasge houna hiranaga d’ehirekjegi.

16 Egi jaja Jesus hiperesgi, eja nige-howarena egi woro-
haxji hironakshana, egi harnaj rushjawahina.

16 Egi winakewe wahina inke hiperes-hire-hiranikjege. -

17 Exji herekjege Esaias prophetra arnihera, wena :

18 Horuxujre ware harnira, E haijhana, wagixetera, E
naxirag harnira giphixjina. Naxirag harnira hashukja-
nena, egi hirarujeja herera woehira wogiraikjanena.

19 Inke wakitagnikjanena inke shige uwanikjanena
inke shige hisha hora naxguinikjanena nagu-hoxeteja.

20 Raxge kshabrera inke shishre-wahinikjanena, egi ho-
taxij-jegi inke giseb-hinikjanena, warninanaga - woehira
wirahi-hiarnaga wawanakjanena ejipa.

21 Rash earnira hiuinarnaga hlraruJe]a herera woinashi
juinekjanena.

22 Egi hisha hagarni hahirena waxopinishishig harni-
neisha, hishjaraning egi iraning, egi rushjahina deshesge
hina, hishjaningra egi iraningra hit’ete hianaga egi wa-
jarna.

23 Egi wankshigra harnaj khorairena egi wairena : Jasge
inke de-e Dawidga hinigra herenishe ?

24 Eshi jaja Pharisera naxguinegi wairena : Wang de-e
inke washinjahi hiuanaga waxopinishishig jangra howa-
hasnijena eshi Beelsebubra hiunjena waxopinishishig
hungra.

25 Egi Jesus wowewira wawigiperes-shana, egi wawa- -
gena : Hungmara hisha khiruje-khianaga hakikiragi mai-
sinsh-khinana, egi jhinagra hisha egi shige jhira hisha
khiruje-khianaga hakikiragi inke nashini-janana.

26 Egi Satanra Satan jangra howahasgi e khiruje-khia-
naga hakikira waunana, jasgehianaga hung-mara nangi-
shi-janeshe ? |

27 Egi Beelsebub hiuanaga waxopinishishig jangra ho-
pahasgi, homashja peshe harnigi htuinarnaga ninkjang
washiniwira jangra howahasnankshe? KEsge e woehira
hiningiuinekjanihawina.

28 Eshi Maura maxirag harnira hiauanaga waxopinishi-
shig jangra hopahas-hajege, Maura hung-ma harnira hi-
ranijiwina.

29 Egi shige jasge hisha hiarnaga egi wang mashjara
hisha hojhieja hokawanashe egi washa warnira wanashe-
nashe inke jorni wang mashja-jega rusgij-ninashe? KEgi
hagenigi washara wanashenana.

30 Hisha inke hakishu haunianjegi inkirajanana, egi
hisha inke wastohi hakishu haunianjegi hoere-hijana-
na.

81 Esge wanigawina: Washa woishana hokirajra har-
naj egi raxjashgunira wankshigra wagit’'unairekjanena,
eshi peshe Naxirag Wakanjangra raxjashgunigi inke wa-
git’unairanikjanena.

32 Eg¢i higu peshe Wankshig-hinigra hoit’e hirakira
hit'egi, gitunairekjanena, eshi higu peshe Naxirag Wa-
kanjangra hakira hit’egi inke git'unairanikjanena, inke
ma-egi egi shige inke ma-joweregi.

33 Hisherewinana na-phira hisha hoshugi egi hasra phi-
- hiranana, egi shige na-shishigra hisha hoshugi, egi hasra
shishig-hiranana, nara wijantinakshana has warnineja.

34 Wakha-hipahi ning raniwira, jasge rawianaga nishi-

shig harajege washa phi hishawininana, najge hashini-
wira hawuhinshnanke i-eja haxebnankshana.

35 Wang-phira najge harnira washa phi horu;gus;egn
washa phi haxebhinana, egi wang-shishigra washa shi-
shig rujgusjegi washa shishig haxebhinana.

36 Eshi hinigawina : Wankshigra hit'e hoinigera jar-
naga airegi hamb woehieja e wawigairekjanena.

87 Hoit'e washinira e phininekjanihawina egi hoit’'e
washinira e washoshishig howeninekjanena.

88 Egi Wowagax-hiperesra egi Pharisera hota hornihai-
rena, wairena : Hirukanara washa woijantira hisha harni-
gijhawigi haiphiwinana.

89 Eshi horniharna egi wawagena : Wankshighoi kika-
nag rushe egi wowong raniwira washa woijanti horani-
wina, egi inke washea woijanti hornikui-ranikjanihawina,
Jonas prophetga washa woijanti harninashana.

40 Jonasga hambra danihanaga egi hahera daniha ho-
xete nixarogeja nihera hikisge Wankshig-hinigra hambra
danihanaga egi hahera daniha ma -rogeja nihekjane-
na.

41 Niniweh wankshigra hamb woehieja wankshighoi

de-e wakishu nashinekjanena egi washoshishig howewa-
hirekjanena, Jona wahokhura najgera-karateghirege esge,
egi horuxujwire eegi hiraijera xeteisha jena, Jona worujis-
shana.
- 42 Hiungiwi wiorojanjeregi herera hamb woehieja wan-
kshighoi de-e hakishu nashinekjanena egi washoshishig
howewahikjanena, e ma-harixji howajianaga Salomon wa-
shoiperes harnira naxgujige, egi horuxujre eegi hiraijera
xeteisha jena, Salomon warujis.

43 Jaja naxirag shishigra wankshig-eja hihinabgi, ma-
wusra howarahena hoxgasigi hokini, egi inke washa hie-
nina. _

44 Esge wena: Jhi-wajhieja hakja wawakerekje, ha-
jinja hiahinabra eja, egi jaja gigi mananaku hiena gisinsh-
jina egi phiuxjine.

45 Egi rarnaga, egi naxirag hijanera shagowi harniki-
rina e hiraijera wowonk hirena, egi hokawairanaga egi eja
jhirena. Egi wang she-e hageja wakhinikjanena jorni

hirohekshana. Wankstughoi wowonk de-e hishge shesgai-
rekjanena.
46 Wankshigra wawokit’arnanku, horuxujre hiunira egi
wakhinubra jangeja nashinankshana, hokit’e roguxjine.
47 Egi hisha wagena: Horuxujre hiuniraga egi wara-
khinubra jangregi nashinankshana, hornikit’e roguxjine.
48 Eshi horniharna egi wagena hogiragjega: Peshe

“hiunihashe egi peshe wakhinubshe ?

49 Egi wironag warnieja hapahi ara wajigshana egi
wena : horuxujre hiunihara egi wakhinubra.

50 Higu peshe Jajiga wangreginagre woshga harnira
ungi e wakhinubra hererena egi hinugwajabshana egi
hiuniharna.

HOERA 13.
HAMB-EJA Jesus jhieja hihinabshana egi tejaijejeja
minagshana.

2 Egi hornihe xetexji sto-khinarnaga hirahirena esge
waj hisha-eja hokawarnaga egi minagshana, egi woro-
hauka harnaj nijejeja nashinena.

38 Egi washara roha wirokit’ena, washa hisgera wigiu,
wena : Horuxujwire max-hoshuisha max hoshurena,

4 Egi jaja woshugi sura hota nagueja kirinakhirena, egi
wanigra hajiranaga egi jeb-wahirena.

5 Hota ininjaija kirinakhirena egi inke makax junina,
egi higuana haxebhirena, inke makaxra shewenige esge.

6 Eygi jaja wira hankshi-jinakhi, daxuirena, egi inke reju
juranige esge dawus-hirena.

7 Egi hota napahi horogeja kirinankhirena egi napahira
haxebhirena egi warnassag-hirena.

8 Eshi hota makax hophieja kirinankhirena egi wai-
sgab haminaghirena hota hogihisha haminaghirena egi
hota kerepana-hakewe, egi hota kerepana-dani.

9 Higu peshe nuxhopox winaxgu jungi, naxguhiwiaje.

10 Egi wironagra hajirena egi wagairena : Jagu-u washa
hisgera wirorag-gisharagshe ?

i1 Horniharna egi wawagena : Hornikunawina hung-
ma wangregi hereja washa nuxawara hiperes-ninawige,
eshi de-e inke wawogairanina.

12 Higu peshe harnijegi e hokuinekjanena egi hiraijera

junkjanena, eshi higu peshe inke harnijanigi, e girus-hi-
rekjanena, higu jagu harnijegi.

13 Esge washa hisgera wiroakit’ena : Wajarnankhi inke
wajairanikjege, egi warnaxgunankhi inke warnaxgu hira-
nikjege, inke shige naxgu hiranikjege esge.

14 Egi minnagre exji hererena KEsaias prophet-nihera
e-wena : Nuxhopoxra winanaxgunkjanihawina egi inke .
nanaxgunikjanihawina, egi hishjasura wirashjakjaniha-
wina egl inke hiraginikjanihawina.

15 Egi wankshig de-e najge warninera shjainena egi
nuxhopox warninera winaxgu jexirena, egi hishjanuwish-
nakshana, hishjasu warninera wirajairekjanege egi nux-
hopox warninera winaxguinekjanege egi najge warninera
wiperes-hirekjanege, egi wakshainekjanege egi rushjawa-
hakjanege esge.

16 Eshi hishjasu washiniwira wogishawarnankshana
wajairege egi nuxhopox washiniwira warnaxgunanke.

17 Hisgexjina hinigawina, prophetra roha egi wang-
phira washa washjawire, waja roguinena, egi inke wajai-
ranina, egi washa warnanaxguwine warnaxgu-roguinena,
egi inke warnaxguiranina.

18 Esge max-hoshuisha washa hisgera hiroragra naxgu-
wine.

19 Jaja hisha hung-ma hoit’era naxgungi egi inke na-
xgunegi, wowongra jinana egi washa jagu najgeja hoshu-
rega warnashenana. De-e e-herena, nagueja su rusra.

20 Egi hisha ininjainja su rusgi e herena, hoit’era na-
xgungi egi higuana wogishawaxji russana,

21 Eshi inke reju junina, eshi hijajanana, jaja hawegi
egi shige higishana-nainegi hoit’era hawau, higuana wa-
toxinana.

22 Egi hisha napahi horogeja sura rusgi e-herena hoit'era
naxgungi, egi ma-tegi najge-wojianaga egi hitajera-wai-
shjankejege hoit’era nihaijeb-hinana egi inke washa ha-~
Iinagninana.

23 Eshi hisha sura makax hophieja rusgi e-herena hoit’-
era naxguanaga egi naxgunana, e washa haminagnana,
egi hota hogihisha haminag-hiranana egi hota kerepana-
hakewe, egi hota kerepana-dani.

24 Egi washinsgera hijaneisha wawogiragshana, wena:
Hung-ma wangregi herera wangisha hisgerana, e su phira
max-earnieja woshurna.

25 Eshi jaja wankshigra nainegi, hosh’igra jianaga egi
xawishishig waisgab horogeja hogishurna, egi nigiowa-
kerena.

26 Egi jaja hura haxeb-hiregi egi waisgab haminag-hi-
regi, hishge xawishishigra jantinena.

27 Egi jhi-hirukanara ware warnira hajirena egi wagai-
rena: Hirukanara, jasge inke su-phira max-hashinieja
horashunishe, xawishishignagre hajinja howajireshe ?

28 E wawagena : Wankshig-wawoshigkera wauna. Wa-
rananka wagairena : Jasge dawianaga watusharakjawishe ?

29 Eshi wena : Inkaa, ningete waisgabra hirassa washu-
rushorojwiege xawishishigra washurusharawigi.

30 Hinuinke hakikishu xete wagigiwire max-hoikishe-
reja hipa, egi max-hoikisherera heregi max-hikisherera
wawagekjanena : Xawishishigra jorni stowahiwire egi wa-
rusgij-wige taxuirekjena, eshi waisgabra waisgab-hoshu
harnieja hosto-wahiwire.

31 Egi washinsgera hijaneisha wawogiragshana, wena :
Hung-ma wangregi herera mustard su hisha hikisgena, e
wangra hisha rusanaga egi max-earnieja hoshunana.

32 E washa sura harnajra eshana xunuxjinigshanas,
eshi jaja xetegi xawi abxetera eshana xeteraherenana,
egi na-xetejijenana, e wanig wangregi herera hajiranaga
egi akarajgeja jhiranana.

83 Washinsgera hijaneisha wawogiragshana, hung-ma
wangregi herera winawohi hikisgena, e hinugra hisha ru-
sanaga egi waisgabra wigus danigi eja hirokishunana,
hahiharnaj nawornana.

34 Jesus worohanka eja washa de-e harnaj washinsgera
wirogiragshana, egi washinsgera-rashana wawirokit’ena.

36 Exji herekjege prophetra arnihera, wena : Hiat’et'egi
washinsgera hihekjanena, washa nuxawara managre jina-
kbi epa, she-e wotaikjanena.

36 Egi Jesus worohanka kerewagigina egi jhieja hoke-
wena, egi wironag warnira hiragirena, wairena: Wijanti
hungiragwire, washinsgera maxeja xawishishignankhi.

L Winnebago Script.] 3

87 Egi horniharna egi wawagena : Hisha su-phi ho-
shujega Wankshig-hinigra herena.

38 Maxnanka managre herena, su-phinanka hung-mara
ninkjang warnira hererena, eshi xawishishignanka wo-
wonkjega ninkjung warnira hererena.

39 Wawosh'igjega wawoshugi waxopinishishigra he-
rena, max-hoikisherera ma-hoshejana herena, egi max-
hikisherera waxopiniwarajirera hererena.

40 Xawishishigra stowahinankhi egi taxuwahinankhi,
hikisge shesgekjanena ma de-e hoshejara.

41 Wankshig-hinigra waxopiniwarajire warnira huwa-
gigikjanena, egi hung-ma harnieja horus sto-wahirekja-
nena washara jarnaga najgeteg wahinankhi egi jarnuga
washa wowonk-uankhi. |

42 Egi pejxeteja wot'unairekjanena, eja xaghirekjanena
egi hirusgesgexji.

43 Egi phira hatashairekjanena hambwira hikisge
Hianj-hirera hung-ma harnieja, peshe nuxhopox winaxgu
jungi, naxgu-hiwiaje.

44 Egi shige hung-ma wangregi herera washa jexi
maxeja nuxawanag hikisgena, e wang hisha hiegi ha-
nuxawana, egi wogishawa karanaga, egi washara jarnaga
harnigi wiruwianaga egi max-naka ruwina.

45 Egi shige hung-ma wangregi herera waruwisha perl-
phira hornije hikisgena.

46 K jaja perl-phi jexira hisha hiegi, rarnaga egi wa-
shara jarnaga harnigi wawiruwinana, egi ruwinana.

47 Egi shige hung-ma wangregi herera hoigixeisha
tejainja hot’unairanaga egi hokirajra waixe hikisgena.

48 E jaja hoixjingi ninjejeja horutiranaga, egi minaga-
naga egi phira woshueja hostowahina, eshi shishigra ni-
gewotunena.

49 Shesgekjanena ma-hoshejara heregi, waxopiniwa-
rajirera hajiranaga egi wowongra injab-wahirekjanena
phieja horognankhi. '
- 50 Egi pej-xeteja wot'unairekjanena, egi eja xag-hirekja~-
nena, egi hi-rusgesgexji.

51 Egi Jesus wawagena : washa de-e harnaj nanaxgu-
wishe? Wagairena hojia Hirukanara.

ol

52 Egi wawagena: Esge wawagax-hiperesra jarnaga
hung-ma wangregi herera wagigus-hiregi, wanghisha jhi-
rukana hikisgarnana, e rujgusgi washara warusnana jegra
egi shagra.

53 Egi wauna : Jaja Jesus washa hisgera de-e rashjangi,
eja nigiowarena.

54 Egi jaja ma-e hojabeja-gigi, wohokhuhojhi harnineja
washa wagigusra deshesge wahina khorairena, egi wai-
rena: Wang de-e washoiperes de-e hajinja horus-she, egi
wore rokana dé-e ?

65 Jasge inke de-e jhi-unga hinigra herenishe? Jasge
inke hiunira Maria higairanishe? IEgi wakhinubra Jakob
egi Joses egi Bimon egi Judas wigairanishe ?

56 KEgi jasge inke hinug-wajabra harnaj hiwakishu
hiunianjeshe, wang de-e hajinja howaji washa de-e worus-
she ? .

57 Egi howa'shere hirena., Xgi Jesus wawagena: Pro-
phetra e mojabejashana egi eojhiejashana inke gish’aghi-
raninana.

68 Egi eja inke wore rokana wagiunina inke harnaxgui-
ranige esge.

HOERA 14.

HEJANAGAJA Herodes tetrarxra Jesus hornaxguna.

2 Egi ware warninera wawagena : De-e John Niwa-

waxunga herena, e d’arnagra eja kikawa-a kirina, esge
wore rokanaxji unjena. '

8 Herodes Johnga harukossana egi rusgijanaga egi jhi-
hornassena, Herodias wauna e Herodes khinubra Philip
hijawina herena.

4 Johnga Herodes wagege: Woehieja roxiagshana ra-
khinubra hijawina rakanagra. .

6 Egi d’ehina-nunige, eshi worohanka wanakewena,
prophet-hisha hereshe higirananke esge.

6 Egi jaja Herodes hamb-hojuinera hiragigi worujxcte
uinena, Herodias hinugra wa’shina jowehireja, egi Hero-
des giphina.

7 Esge wihohianaga washa hokunkje mangirajshana
higu-jagura gitagi.

8 Egi hinugjega, jorni hiunira gigus-shana, wena : John
Niwawaxunga nasia egl hingarnijire wasge hokanag.

9 Egi hungnaka najgerategshana, eshi wihohiga hawau,
egi jarnaga waruj wakishu minagka hawau, uwashina
hinugjega hokuinekjege.

+ 10 Egi rewagigina, egi Johnga jhi-wornasse hojhieja-
nagra para giwaxhirena.

11 Egi nassu harnira wasge-hokanag harniakirirena,
egi hinugjega hokuinena, egi hinugjega hiunira hagarni-
gina.

12 Egi wironag warnira hajirena egl rora rus-hira-
naga egi xairena, egi harairanaga egi Jesus hogiraghirena.

13 Egi jaja Jesus naxgungi, wajowe mojainainja inekhi
howarena. KEgi jaja wankshigra she-e naxguinegi, jhi-
nageja herera mowe hironag harairena.

14 Egi Jesus hihinabshana egi worohaxji hajarna egi
naj-wawogijana, egi howasha warninera rushjawahina.

15 Egi jaja hoxjarnegi, wironag warnira hiragirena,
wairena: De-e mojaina heregaja egi hahe hikorohorna,
worohangre kerewagigire, e jhinageja hagiranaga egi wa-
ruj kiruwihirekjena.

16 Eshi Jesus wawagena: Inke nige-howakarairani-
kjena, waruj wogawire.

17 Egi wagairena : waisgab-horok’ina saja harniajawina
egi hora nupiwi,

18 Egi wena : Waiganihuwire.

19 Egi worohanka xawijojaija minag-washina egi wai-
sgab-horok’i sajanka warussana, egi ho nuphahanka, egi
wangregi horuxujshana, wa’inabshana, egi warujhe-anaga
egi wironag warnira horok’inanka wawogarna, egi wiro-
nagra worohanka eja wawogairena.

20 Egi harnaj waruj-hirena egi wainaj-hirena, egi ho-
xjug hotawahirega warus-hiregi napana Kerepanaishana-
ga-nup-hashana hoixjina.

21 Egi waruj-hirega ejaxji wangra hogihixete-sajanguni
hinugra egi ninkjangnigra inke hirassa waikarabnina.

22 Egi higuana Jesus wironag warnira wajeja hominag
wa’shina, egi ageja joweja howakere wa’shina, worohanka
kerewagigijanegi. '

23 Egi jaja worohanka kerewagigigi xe-xeteisha eja
hotina inekhi gikaraj. Egi jaja hoxjarnagi eja inekhi
unjena. : :

24 Eshi wajra shejananegi te-najeja u-ankshana, jhashja
hirawanankshana, mahaxji uanke.

25 Egi haheregi wirakara hijobeja, Jesus eowakerena,
teja hihagra hamani.

26 Egi jaja wironagnanka hajairegi teja hihageja ma-
niankhi naxirairena, wairena: Naxirag hisha herena,
egi uwainena naxirairege.

27 Egi higuana Jesus wawokit'ena, wena : Wanaishguni
uwine, newinena inke naxirawinine.

28 Egi Peter horniharna egi wena: Hirukanara neni-
negi, uishire nieja hiranihikjena.

29 Egli wena: Hure. Egi jaja Peter wajeja dampgi,
nira hamanina, Jesus eowarena.

80 Eshi jaja maintajehi xeteisha hu hajagi, naxirena,
egi sawararena, uwana, wena : Hirukanara; niambwine.

81 Egi higuana Jesus ara wajigre-hianaga egi harukos-
shana, egi wagena : Harnaxgu xununig ranigaja, jagu-u
Kkhibarashe.

82 Egi jaja wajeja hoikawajregi maintajehira rushja-
na.

33 Egi jarnaga waj-ejaka hajiranaga egi gikaraj-hirena,
wairena : Hisgexjingaja Maura Hinigra ninegaja.

34 Egl jaja harujairegi, Genesareth mainja hahirena.

85 Egi jaja wankshig ma-eja herera higiregi, ma-hogi-
gixanka worag-howarehirena, egi jarnaga howasharakhi
wagarni-hajirena.

36 Egi gitairena wai-ug harnira eshana higikioirekjege,
egi jarnaga hikiogi rushjaxji hirena. *

HOERA 15.

GI Jesus hirajirena Wowagax-hiperesra egi Pharisera
e Jerusalem-eja howajirena, wairena:

2 Jagu-u hironag washinira xetera woshga warninera
wigishana hireshe? E inke nab warninera wakurushar-
ninankshana waisgab ruj hirega.

3 Egi horniharna egi wawagena : Jagu-u Maura uwashi

By N

harnira nishge hiraishanawishe woshga hashiniwira ha-
wau.

4 Maurauwashina ena: Hianjraga karaishagre egi hiuni-
raga, egi hisha hianjra egi hiunira washoshishig howe wa-
rogigungi, d'ehirekjena.

6 Eshi washawina: Higu peshe hianjra egl hiunira
wagarnana, wogaisha herena, jagu hophi egi hu-shuruswi-
nara,

6 Shesgera wauiranana inke hianjra egi hiunira wa-
karaishagnina. Deshesgerawina Maura uwashi harnira
inke washinkisge rawinina woshga hashiniwira ha-
wau.

7 Hipokrit-raniwina, Esaias phi prophet-ningigiwina
wena :

8 Wankshignagre hiwusunsh hahuirena irashana egi
hingishaghirena ixura wik’u, eshi najge warninera hari
hingiunankshana.

9 Eshi hoinigexji hingikaraj-nankshana wankshig uwa-
shi wogus wagigusnanke esge.

10 Egi worohanka wagigorna egi wawagena: Naxgu-
wine egi hipereswire,

11 Inke she-e ieja howairajega wankshigra shishig-hini-
nana, eshi jagu ieja howajinanka she-e wankshigra shi-
shig-hinana.

12 Egi~wironag warnira hirakirirena egi wagairena:
Hiraperesshe Pharisera wogiteg-hirera washa de-e hishera
naxguinera ?

13 Egi horniharna egi wena : Washa jagu haxebnankhi
e wangregi Hianjhara inke woshuni waunankhi, rejuna
wirushoroj-hirek janena.

14 Shegu unang-wahiwire, hishjarning hishjarning-ru-
- tiwaunankshana, egi hishjarningra hisha hishjarningra
rutigi, hinuinke mopoxeja hoshibrairekjanena.

15 Egi Peter horniharna egi wagena : Washinsgera de-e
wijanti-hungiragwire.

16 Egi Jesus wena : Nishge inke nanaxguwinishe ?

17 Kheni higu hiraperes-winishe, jagura hisha ieja ho-
wairanaga nixaija howairegi, egi jangeja horeja hot’unar-
nana ?



MATTHAIGA, 15. 39

18 Eshi washa jagu ieja haxebanka, najge-eja ho-
wajiakshana, egi she-e wankshigra shishig-hinana.

19 Najge-¢ja howajinkshana wowewi shishigra, wank-
shigd’ehira, kikanag-rushera, hikikshakshara, wamanura,
retungra egi waraxjashgunira.

20 Washa de-e wankshigra shishig-wahinana. KEshi
nabra inke rusharaui warujra, inke wankshigra shishig-
hininana.

21 Egi Jesus eja rena egi Tirus egi Sidon hijejera howa-
rena. ‘

22 Egi horuxujre Kanaan hinugisha hijej-eja howajina
egi giuwana, wena: Naj-hungijane Hirukanara Dawid
hinigra ninegaja, hinughara waxopinishishig hawehira
rokana wagiunankshana.

23 Eshi inke hoit’eisha hornigiharnina. Eshi wironag
warnira hirajiranaga gitairena, wairena: Hmugra. kKeregi-
gire, uwa wangaruxe hahanke.

24 Eshi horniharna egi wena : Jhasga xawarnira Israel-
jhira eshana wawagiu huingigina.

256 Egi hinugjega jiarnaga egi gikaraj-shana, wena: Hi-
rukanara hingijirare.

28 Eshi horniharna egi wagena : Inkephinina ninkjang-
nigra waisgab harnira wagirusanaga egi shung-eja wo-
git'unera.

27 Egi hinugjega wena: Hirukanara hisgegaja. She-
sgarnunige shungnagre hoxjugra ruj-nankshana, hiru-
kana warninera waruj harnieja shibrairega.

28 Egi Jesus horniharna egi hinugjega wagena: Hi-
nugra harnaxgu hashinira rokanagaja, jaswze waragera
ningiuinekjena. Egi hinugjega hinugra rushjahirena ho-
wagixeja.

29 Egi Jesus eja rena, egi (Galilea tera hiwusunsh hina,
egi xexeteisha eja hotina egi eja minagshana.

30 Egi worohaxji hirahina, jarnaga manirushagra wa-
karani egi hishjaningra, iningra, hokishigra egi hijanera
rohaxji, egi Jesus sii-hieja wagishuirena, egi rushjawa-
hina.

81 Sheshesgehigi worohanka khorairena, jaja i-ningra
hit'et'e wajairegi, hokishigra rushjainegi, manirushagra

maninegi, egi hishjarningra wajairegi, egi Israel Mau har-
ninera rajank-hirena.

32 Egi Jesus wironag warnira Wakaraglgorna egi wena :
Worohangre naj-wagijana, hambra daniha hinkishu ui-
nege, egi inke waruj juiranina, egi inke kere-wagigi-
nikjanena inke warujni, nigete nagueja hagi hokikuru-
shag-hirege.

33 Egi wironag warnira wagairena: Hajinja waisgabra
rokana horus-kjanihawishe mojainanegi worohaxjiangre
wainaj-wahira.

34 Egi Jesus wawagena: Horok'’ina jarnaga hashini-
wishe? KEgi wairena: Shagowe egi ho-xununigra jar-
nagi.

35 Egi worohanka mainja minag wa'shina. '

36 Egi horok’i shagoweanka egi hora warussana egi
wainabshana egi warujhena egi wironag warnira wawo-
garna egi wironagnanka worohanka-eja wawogairena.

87 Egi harnaj waruj-hirena, egi wainaj-hirena, egi wa-
ruj horujejera warus-hiregi napara shagowe hoixji ho-
tarna.

38 Egi jarnaga warujga wangra hogihixete-jobshana,
hinugra egi ninkjangnigra inke gikarabnira.

39 Egi worohanka kere-wagigina egi wajeja hominag-
anaga egi Magdalara hijejeja hina.

HOERA 16.

EGI Pharisera egi Sadusera wakishu hajirena, egi hiun-
jairena, wangregi washa woijanti wagiunkje rogigui-
nena.

2 Egi horniharna egi wawagena: Hoxjarnaga washa
wishununa, hamb phinkjanena, maxira shujge esge.

38 Egi hainiga washa wishununa hamb de-e hamb shi-
shig gikjanena maxira shujanaga egi maxiwixiwiga.
Hipokrit raniwina, maxira hashjawiga hambra jasgekja-
nega hirapereswina, eshi jasgegaja washa woijanti hamb-
nagre inke wiperes-shuruxurugwinishe ?

4 Wankshighoi wowonk egi kikanag-rushe raniwira
washa woijanti horaniwina, egi inke washa woijanti hor-
nikui-ranikjanihawina eshi Jonas prophetga washa woi-

y 3

janti harninahshana. Egi wat’unenashina egi nigeowa-
rens.

5 Egi jaja hironag warnira ageja hahiregaja, waisgab-
dujra harninekjanegi wakikununi hirena.

6 Egi Jesus wawagena: Hirakara-uwine Pharisera egi
Sadusera winawohi harninera hinakewe khiwianje.

7 Egi hokikit’airena wairena: Inke waisgab-duj har-
nin-jiwinina esge weguni.

8 Egi jaja Jesus de-e wawiperesgi wawagena: Har-
naxgu xununig raniwingaja, jagu-u horakikit’e hasha-
nakshe, inke waisgab-duj hashinirajiwinigi?

9 Jasge higu kheni washa hiraperes-winishe ? egi shige
inke shewewiwinishe? Waisgab-horok'’ira sajara hogi-
hixete-saja wakura, egi napara jarnaga hoixji storawishe ?

10 Egi shige inke shewewi-winishe waisgab-horok'ira
shagowira hogihixete-job wakura, egi napara jarnaga hoi-
xji storawishe ?

11 Jasgegaja inke hirapers-winishe, inke hornikit’awire
waisgab waganina, eshi Pharisera egi Sadusera winawohi
harninera hinakewe rakinkjawige.

12 Gajanga hiperes-hirena, inke waisgab-hinawohi hi-
nakewe khi washi warnira, eshi Pharisera egi Sadusera
wogus harninera wagena.

18 Jaja Jesus Kesarea Philippi hijejeja higi, wironag
warnira wawigiwaxshana, wena: Wankshig-hinig hire
hajera peshe wiheshe wankshigra arnankshe?

14 Egi wairena: Hota warnankshana John Niwawa-
xunga nineshe, hota Elias nineshe, egi hota Jeremias ni-
neshe nigeshge prophet hijanera hisha nineguni airena.

16 Egi wawagena : Eshi peshe wineshe hishawishe ?

16 Egi Simon Peter horniharna egi wena: Kristus neni-
" negaja, Mau niambra Hinigra.

17 Egi Jesus horniharna egi wagena: Wornigishawa-
shanakshana Simon Jona hinigra, rora egi waira inke de-e
hiperes-ninina, eshi Jajiga wangregi nagre.

18 Egi hinigena : Peter ninena, egi ini hihag degi wo-
hokhubojhi harnira hakarakanaikjanena, egi hote ho-
mashjara inke hakiranaga warnanikjanena.

19 Egi hung-ma wangregi herera jhirob-hiruhasra hor-

nikunkjanena, egi jagura hisha manegi shurusgijgi,
wangregi rusgijaikjanena, egi jagura hi:ﬁa manegi shu-
rushgegi, waugregi rushgagikjanena.

20 Egl wironag warnira warogixina, inke hisha hogirag-
hiranikje EE Jesus Kristus herejera.

21 Epa Jesus wironag warnira wawogiragshana, jasgegi
Jerusalem-eja huwaranaga egi washara rohaxji hawekja-
negi, xetera wauinekjanena egi nabhoruxaj-hirukana
hungra egi Wowagax-hiperesra, egi d’'ehirekjanegi egi
hamb hidani-hangi shige kikawa-akjanegi.

22 Egi Peter Jesus russana egi najisgijirena wena : Inke
shesgarnigaja Hirukanara, inke deshesge ningigi-hira-
nikjanena.

23 Eshi hijopahi-jijeanaga egi Peter wagena: Hagregi
une Satanra, joweregi hinagi shurujena, wowewi hashi-
nira inke Maura washa warnieja herenina, eshi wankshig
washa warnieja herena.

24 Egi Jesus wironag warnira wawagena : Hisha hiroi-
naikjegi, kikurushjarehikjena egi nanamihera kurusa-
naga egi hiroinaikjena.

25 Higu peshe wankshighoi harnira niambkhingi,
wankshighoira xawarnikaragikjanena, egi higu peshe
wankshighoira xawarnikaragigi rash harnira hawau,
wankshig-hoira hik’ekjanena.

26 Egi wangrisha managre harnaj ruxurugkhi jaguophi
howekjaneshe egi naxirag earnira xawarnihigi? Egi
wangjega naxirag earnira jaguisha hakja hikuruwinashe ?

27 Egi Wankshig-hioigra, Hianjra gloria harnieja jikja~
nena, waxopiniwarajire warnira wakishu, egi eja wan-
kshigra jarnaga worera jagushana unankhi hirowe-wagi-
gikjanena.

28 Hisgexjina hinigawina, eegi hotanankshana e inke
hot’e harajab-hiranik janena, Wankshig-hinigra hung-ma
harnieja howaji hajairegi epa.

HOERA 17.

EGI hambra akewe-hanaga hageja, Jesus Peter egi Ja-
kob egi khinubra Johnga warussana, egi xe-hankshi
hihageja warnihina inekhi.

2 Egi hajara hijakhina jowehireja, egi hishjara hata-
sharna wira hikisge, egi waini warnira sgairena hatashara
hikisge. ,

8 Egi horuxujre Moses egi Elias janti-wagikhinena egi
hokitairena. |

4 Egi Peter hit'et'ena egi Jesus wagena: Hirukanara
phiwawawigaja higiajiwira raiphingishi, jhira dani haun-
kKjawina hisha ningiuwianaga egi hisha Mosesga, egi
hisha Eliasga.

5 Higu hit'at’arnak’u, horuxujre, maxisga nige hoira-
hasi-wagigina. KEgi horuxujre maxisgananka-eja hisha
hit’et’ena e-wena : De-e Hinigha wagixetera herena, ha-
karaiphina, harnaxguwine.

6 Egi jaja wironagnanka de-e naxgunegi hishjara
mainjahirakhinip egi mashja naxirairena.

-7 Egi Jesus hijahianaga egi wawikhiorna egi wena:
Nashiwine egi inke naxirawinine.

8 Egi jaja woruxuj-hiregaja inke nige hisha hajairanina
Jesus eshana hajairena.

9 Egi xe-eja harnukanag haguiregi Jesus warogixina
jagu hajairera inke hisha hogirag hiranikje ena, Wan-
kshig-hinigra hot’eja kikawa-angi epa.

10 Egi wironag warnira higiwaxhirena wairena : Jagu-u
‘Wowagax-hiperesra waireshe Elias jasgegi jorni jikja-
neshe.

11 Egi Jesus horniharna egi wawagena: KElias jasgegi
jorni jikjanena egi washara harnaj wogisog wahikjanena.

12 Eshi warnigawina, Elias jiginina egi inke higira-
nina, egl jasge giginai giunankshana. Egi hishge Wan-
kshig-hinigra shesge gigirekjanena hawe-hirekjanena.

13 Egi wironagnanka hiperes-hirena John Niwawa-
xunga wagera.

14 Egi jaja worohanka eja hakiriregi wang-hisha Jesus
hirajina, joweja huporo-himinaganaga egi wena :

15 Hirukanara, hinighara najogijane, wanaiwowon-
kjena, hawehirera rokunajena, dejankhi pej-eja hokane-
shununa, egi dejankhi ni-eja hokaneshununa.

16 Egi wironag washinira wagarni hajira egi inke
rushjahi ruxurug-hiranina.

17 Egi Jesus horniharna egi wena: Inke harnaxguni
wankshighoi egi wankshighoi hokixajanke raniwina, ja-
jaixji hoja harnikishu hauwishe, jajaixji hoja harnind
hauwishe? Hingarni huwire.

18 Egi Jesus waxopinishishigra najisgina, egi hihinab-
shana egi ninkjangnig-jega howagixeja rushjahirena.

19 Egi wironagnanka Jesus injab hirahirena egi wai-
‘rena: Jagu-u inke jangra hopahas-winishe?

- 20 Egi Jesus wawagena: Inke harnanaxguwinige wau-

na. Hisgexjina hinigawina, harnaxgu hashiniwira
mustard sura hisha hikisgexjingi xe-de-e waragawinana,
hawinjeja hoixanane, egi gixananana, egi inke washara
hisha nigijexi-wininana.

21 Eshi deshesgegishana jangra howahasnana gikaraj-
anaga egi hantaginajgi. )

22 BEgi shige Galilea mowagax-eja howe hikiware nan-
kK'u, Jesus wawagena : Wankshig-hinigra himanag-hire-
kjanena, wankshig nab harnineja, howairekjanena.

23 Egi d’ehirekjanena, egi hamb hidani-hainja shige
kikawa-ankjanena. KEgi mashja najgerateg-hirena.

24 Egi jaja Kapernaum-eja hahiregi, woirowe rus-nan-
khi Peter hirajirena egi wagairena: Jasge Hirukana
hashiniwira inke woirowera hirowe hinijeshe ?

25 Hojia ena. KEgi jaja jhieja hoikewegi, Jesus jorni
hit’et’ena, wena : Jagu hiraregaja Simon? Hung manegi
herera hajananka ma-woirowera egi woirowera wagirus-
jeshe, ninkjang ewarnira nigeshge wankshig hijahina ?

23 Peter wagena: Wankshig hijahina. Jesus wagena :
Egi ninkjangnigra inke hirowe hiranishgunina.

27 Egi e inke wogiteg hiwa-hinikjawige, tejainja howa-~
rare egi hoigisigra hisha hijotunarnaga egi hora jorni
hisha raisigkhi rusanaga egi ira ragishuru-ishabgi shurara
nige hish’ekjanena, she-e rusge egi wawogaje hirowé hin-
gigianaga egi hirowe khianje.

HOERA 18.

LT TOWAGIXEJA wironagra Jesus hirajirena egi wai-
rena : Hajanga xetera herewishe hungma wangregi
herera ?

2 Egi Jesus ninkjang xununigisha gigorna, egi horoghi-
reja Kerena egi wena :

3 Hisgexjina hinigawina, shawakshawinigi egi ninkjang
xununig hirakisgawinigi, inke hungma wangregi horaka-
wanikjanihawina.

4 Esge higu peshe kushi hakikaranianaga ninkjang
xununig de-e hikisgegi, e hungma wangregi xetera here-
nana.

5 Egi higu peshe ninkjangnig deshesgera hisha rusgi
rash harnira hawau waungi hirus-waunana.

6 IKshi higu peshe xununig deshesgera hishaharnai-
xgujau, washoshishig-u hawaxawairegi, e hiraijera wojexi
wakik'unana, ini wirujobra hisha nap’in-gigirarnaga egi
tejainja hot'unairegi e inke wojexi wagiuraninana.

7 Hawekjanena managre washoshishig u wawaxawajege
esge, jasgegi washoshishig-u wawaxewera jikjanena, eshi
wankshigjega hawekjanena e washoshishig-u wawaxawa-
jegi.

8 Esge nab hashinira egi shige si hashinira washoshishig
unigi, gikunugaja egi nigewotunaje, e hiraijera niphinana
wankshig-hoieja horakewegi manirushag egi hokishig,
eshi nabra nupiwianaga egi shige sira nupiwi egi manegus
pejeja hot’unairera e wojexinana.

9 Egi hishjasu hashinira washoshishig unigi, rushoro-
jaje egi nige hot’unaje e hiraijera niphinana wankshig-hoi-
eja horakewegi hishjasura hishankira, eshi hishjasura nu-
piwi harni egi pej-shishig-eja hot’'unairegi e wojexinana.

10 Hirakara-uanje xununignagre hisha inke hosh’igwi-
nianje, hisgexjina hinigawina waxopiniwarajire warnira
wangreginagre hoishib Jajiga wangregi nagre hishjara
hajarnakshana.

11 Wankshig-hinigra niambwahijina jarnaga xawar-
niankhi.

12 Jagu hirarawishe? Wankshigra hisha jhasgara hogi-
hisha harnigi egi hisha gixawarnigi, jasge inke kerepana-
hishhanki-jushguni-anaga-hishankijushguni-hashananka
eja washuanaga egi xe-hojueja howaraninashe egi gixa-
warniga horni raninashe?

13 Egi hik’egi, hisgexjina hinigawina jhasga she-e

hawau hiraijera wogishawarnana, kerepana-hishankiju-
shguni-anaga-hishankijushguni-hashana inke xawarnini-
anka e worujis hiranana.

14 Egi shesgarnakshana Hianjrawiga wangreginagre
xununignagre shesgera hisha xawarnigi inke giphininana.

15 Egi rakhinubra washinigishanagi rarnaga washa woi-
shana ningiunga hogiragaje inekhi, egi harnanixgungi
rakbinubra rakuruxuruigkjanena.

16 Eshi inke harnanixgunigi, hisha fhigeshge nupiwi
hakishuraje wihohira nup danixjiwingi hoit’era jarnaga
airegi hisgarnana.

17 Egi inke warnaxgunigi wohokhu-hojhieja horagaje,
egi shige inke wohokhu-hojhieja herera warnaxgunigi hi-
rarujeja here hikisgehiaje egi Publikanra.

18 Hisgexjina hinigawina higu peshe ma-hihagregi shu-
rusgijwigi wangregi rusgij-hirekjanena egi higupeshe ma-
hihagregi shurushgawinigi wangregi rushgairekjanena.

19 Egi shige wanigawina, nupji ma-hihagregi wanaira
horeishankira rawianaga washara hisha ratawigi Jajiga
wangreginagre ningiunkjanihawina.

20 Higu hajinja nupiwi nigeshge dani rash harnira ha-
wau stoiregi, horoghireja hajekjanena.

21 Egi Peter hirajina egi wena: Hirukanara jarnaha
bakhinubra washingishanagi egi hagit’'untanashe? Sha-
gowihainja hiparnashe ?

22 Jesus wagena: Inke shagowi-hainja hipa hinigar-
nina, eshi kerepana-shagowira shagowi-hainja hipa.

23 Esge hungma wangregi herera hung hisha hlklsgena
e ware warnira wowagaxra wagirussana.

24 Egi jaja wawigikarab-jiregi, hisha hirajigi e hogi-
hixete-kerepanaisha Talentra rushagshana. ($14,400,000.)

25 Eshi inke hirowehi hiruxurugnigi hirukana harnira
wiruwinekje ena, egi hijawina egi ninkjangnigra egi jar-
naga washara harnigi harnaj, egi e wirowehi wiunkjege,

28 Kgi warajega jowehieja himpshana egi gikarajshana
wena : Hirukanara warnaiserej hingiune, egi harnaj hiro-
weningigikjena.

27 Egi hirukana ware harnira naj-hogijana egi girushju-
nehianaga egi shige wawagaxrushagra git'unena,

28 Eshi ware e hihinabshana egi ware wakishura hisha
hiena e Denaria hogihisha girushagra ($15.00) egi haru-
kosanaga egi doxi-horushgana, wena: Hirowe hingigire
jarnaga hinagishurushagra. )

20 Egi ware hakishura si hieja jimpshana egi gitarna,
wena: Warnaiserej hingiune harnaj hirowe-ningigikja-
nena.

80 Egi inke unina, eshi rarnaga egi jhi-hornassena, jar-
naga girushagkhi hirowe-higishana epa.

81 Egi ware wakishura hajairena jagu ura, mashja naj-
gerateghirena, egi hakiriranaga egi hirukana harninera
harnaj hogiraghirena jagu uinera. _

32 Egi hirukana harnira, hageja gigorna wagena : Ware
wowouk ranigaja, jarnaga shurushagra harnaj ningit’un-
tena, hinagitage esge.

83 Jasge inke ware harakishura nishge naj-horagija-
nishe, naj-hornigijara shesge.

84 Egi hirukana harnira mashja wogitegshana, egi ha-
wewahieja horushjarehina, jarnaga girushagki harnaj hi-
rowe-higishana epa.

85 Egi hishge shesge ningigikjanihawina Jajiga wang-
regi-nagre, warakhinub-wira hisha washa hiningishana-
wingi inke najge washiniwieja harnaj waragit’u-sharawi-
nigi. '

HOERA 19.
EGI wauna jaja Jesus washa de-e erashjangi Galilea
mowagaxeja nigehowarena, egi Judea mowagax-hi-
jejeja hina Jordan ageja.

2 Egi hornihe-xetera hironag hajirena egi eja harnaj
rushjawahina.

3 Egi Pharisera hishge hirajirena hiunjaire egi wagai-
rena: Woehieja uwashiagshe washara hisha hawau wang-
ra hisha hijawina karat’uranashe ?

4 Egi horniharna egi wawagena: Jasge inke wowagax-
¢ja hashjawinishe E jeghojikerehieju-reja wauna wang-
ra egi hinugra wauna. |

5 Egi wena: Esge wangra hisha heregi hianjra egi hiu-
nira wat’uranana egi hijawina harusherejnana. Egi de-e
hinuwinke rora hishankira hirekjanena.

6 Esge inke nup hiranikjanena eshi rora hishankira hi-
rekjanepa. ¥sge jagu Maura hakishjeghigi, inke wan-
kshigra rushe-hiraninana. '

7 Egi wagairena: Jagu ubgaja Mosesga uwashishe
kit'una wawagaxra hisha wogairekje, egi hijawira t'une-
Kjegi. .

8 Egi wawagena: Mosesga hijawi warawiga wakara-
t'une ningigiwina najge washiniwira shjananke esge, eshi
jeg-hojikerehieja inke-shesgarnina.

9 Egi hinigawina: Higu peahe hijawira karat’'unenara
(hijawihirajega hikikshakshagishana), egi hijahira hisha
khanakhi khikhanagra rushe waunana egi higu peshe
hinug-t'unairega khanagkhi, hishge khikhanagra rushe
waunana. |

10 Egi hironag warnira wagairena: Waehieja deshe-
sgakhi wangra egi hijawihirera hakikishu inke wankshig
hakishu phihiranigaja.

11 Eshi wawagena: Inke wankshignagre harnaj washo’e
de-e hiperes ruxurug-hiraninana, jarnaga hokuinegishana.

12 Egi hota eunux-nankshana e hiuni-wahirera waujga-
nag hiregi shesge wajhuinena, egi hota eunux-nankshana
e wankshigra eunux-wauinege, egi hota eunux-nanksha-
na e eunux-kikuinege hungma wangregi hereja hawau
wauinena. Higu peshe de-e hiperes-ruxurugkhi hiperes-
hiwiaje.

13 Egi ninkjang xununig hagarni hajirena, egi nab
harnira hijawatumb-harnaga egi gikaraj wagigikjege, egi
wironag warnira najwisgi-hirena.

14 Egi Jesus wena: Ninkjang xununignanka hiraji
waigigiwire egi inke warogixiwinine, shesgera hungma
wangregi herera wagiuinena.

15 Egi nab harnira hijawatumb-harnaga egi eja nige-
howarena. .

16 Egi horuxujre hisha jina egi wagena: Hirukana
phira, washa fagu phi haungi, wankshig-hoi-hisgejara
harninashe?

17 Egi Jesus wagena: Jagu-u phi hinageshe? Hinkisha
phinina, eshi hishankira phina Maura herena. Egi wan-
kshig-hoieja horakewekjegi woehira wauanje.

18 Egi wagena: Hajananka? Jesus wena: Inke wan-
kshig d’ehinianje, inke khikanag rushenianje, inke wa-
manunianje, inke washa retunk-arnianje.

19 Karaishagre hianjraga egi hiuniraga egi hirakishu-
wusunshra wogixeteaje hikisge khianje.

20 Egi hojinjinjega wagena: Woehi de-e harnaj hixunu-
nigreja hauhajina, jaguisha hinujis-she?

21 Jesus wagena: Inke washa nisha hironihiranikjegi,
kararnaga egi jagu hashinigi harnaj wiruwine egi wana- _
jojaisgeja wogaje, egi washa jexira wangregi hashinikjena,
egi jiarnaga egi hiroinagre.

22 Eshi jaja hojinjinjega washa de-e naxgungi, najgera-
teg nige-howakerena, washara rohaxji harnijege.

23 Egi Jesus wironag warnira wawagena: Hisgexjina
hinigawina, hitajenagre Maura hungma harnieja hoke-
wera mashja gijexinakshana.

24 Egi shige wanigawina: Wanoijge-huxash’ogra hisha
wiruxug hopoxeja hokewera e wogiwategnana egi wang
hitajera Maura hungma harnieja hokewera e hiraijera
gijexinankshana.

25 Egi jaja wironag warnira de-e naxguinegi mashja
khorairena, wairena: Peshe niamb-ruxuruigjeshe?

26 Eshi Jesus woruxujshana egi wawagena: Wankshig
homashja harnine hiura inkeruxurug phinina eshi Maura
inke washara hisha gijexinina.

27 Egi Peter horniharna egi wagena: Horuxujre, wa-
shara harnaj wat'untawianaga egi hironinagwina, jagura
hisha harnikjanihawishe?

28 Egi Jesus wawagena: Hisgexjina hinigawina, jarnaga
hiroishanagwire, jeg-wankshighoira heregi, jaja Wan-
kshig-hinigra glori hung waminag harnieja minagkhi,
nishge hung waminagra nuphashana hamishanaikjaui-
hawina, Israel wankshig howajehi nuphashanara haehi-
ra waragishunkjanihawina.

29 Egi jarnaga jhira egi wakhinubra egi hinugwajabra
egi hianjra egi hiunira egi hijawira egi ninkjangnigra egi
mara wat’unegi rash harnira hawau waungi, hogihisha
hawinjeja hirogiwekjanena, egi wankshig-hoi hisgejara
harnikjanena.

[ Winnebago Script.] 4

30 Eshi roha jowera hereregi, hagra hererekjauena, egi
hageja herera jowera hererekjanena.

HOERA 20.

EGI hungma wangregi herera wankshig jhirukana
hikisgena, e hainixjinig ware wa’shirena habsinsh
max harunineja warera warairek jege.

2 Egi jaja waranaka hamb-hishara Denaria hisha (15
cents) hikisge khinegi, habsinsh max harnieja howarewa-
gigina.

3 Egi ejaxji howagix hidanihanigi (gijiwi hishankiju-
shguni) rena egi hijane hajarna woruwieja warogija na-
shinank’u.

4 Egi wawagena: Hishge habsinsh maxeja howarawire,
egi higu jagu phingi hornikunkjawina, egi harairena.

6 Egi shige ejuxji howagix hirakewehanegi, egi hishan-
kijushguni hauigi rena egi shige shesge hina.

6 LEgi ejaxjl shige howagix kerepanaishanaga-hishan-
kira-hashananegi rena, egi hijane warogija nashinank’u
wiena, egi wawagena: Jagu-u hambserej egi warogija na-
nashiwishe?

7 Wagairena: Inke hisha ware hish’irawinige esge.
Egi wawagena: Hishge habsinsh max harnieja howara-
wire, egi higu jagu phira shuruisjawina.

8 Egi jaja hoxjarnagi, habsinsh max hlrukanara. jhiru-
kana harnira wagena: Warera wagigore, egi woirowers
wokaraikare, hirowagjieja herenanka eja unarnaga egi
jornixji herenanka hageni hirowe-wagigiaje.

9 Egi jaja hishankirashananegi ware-shi hiranihawira
hakiriregi jarnagaka Denarianra hishashana rus-hirena.

10 Eshi jaja jorninera hakiriregi, hiraijera rus-hire-
kjane hirairena, egi hishge jarnagawiga Denarianra hisha-
shana rus-hirena.

11 Egi jaja rus-hiregi, jhi hirukanananka hakira hit'-
airena,

12 Wairena: De-e hirowagninangre howagix hishao-
kira warai regaja egi wikisge hinagigiwi, ne wojexi hawa-
~ wigaja egi hamb hotakajregi.

13 Eshi hisha hornigiharna egi wena: Hijakoronina,

inke washinohira ningiunigaja, jasge inke Denaria hisha
hikisge hinagikinishe?

14 Hashinira kurusanaga egi jikarare, eshi jarnaga
hornikura hirowaguinagre nishge shenaga wawagarna.

15 Washa warnigi inke jagu giphi hauninashe? Jasge
hishjasu hashinira wowoukshe, hinphina esge ?

16 Deshesgege hirowagnira jowera hahi hererekjanena
egi jowera hirowagnira hahi hererekjanena, roha gigoira-
nunige eshi jarnagkhira gijairerana.

17 Egi jaja Jesus Jerusalemra howaregi hironag nupha-
shanara injabwakerena egi wawagena:

18 Horuxujwire, Jerusalemra howainawina egi Wan-
kshig-hinigra himanag-hirekjanena nabhoruxaj hungeja
egi wowagax-hipereseja egi d’ehi wagigirekjanena.

19 Egi hirarujeja hereja rushjane-hirekjanena igixjai-
rekjege egi washa pahi higipsinsh-hirekjanena egi nana-
miheja haisaraj-hirekjanena egi hamb-hidanihangi Kki-
kawa-ankjanena.

20 Egi Sebedai ninkjangra hiunihirera hinigwahira wa-
karakishu jina, gikaraj-hirena egi washaisha rogigu hirena.

21 Ezi Jesus wagena: Jagu roragushe? Wagena: Hi-
nigwaha nupiwi de-e hungma hashinieja hisha hoishoro-
raija egi hijanera hoirajgeraija minag-hirekje woragagi.

22 Eshi Jesus horniharna egi wena: Inke hiraperes-
wini washawina jagu ratawire, jasge niwirajgaisha hoshu
tajgankjanera rajga shuruxurugwishe, egi ni-hawaxuine
shuruxurugwishe ni-hawaxu hingiuinekjanera? Wa-
gairena: Duxurug-winana.

23 Egi wawagena: Niwirajga harnira sharanankJam-
hawina egi ni-harniwaxu-hirekjanihawina ni-hiwaxuhi-
rekjanera hiu, eshi nab-hoishorohaija egi hoirajgehaija
minagra inke ne wogara winenina, eshi wawok’uinanana
Jajiga e hirushjawagigigi.

21 Egi jaja kerepanaisha-harnaka naxguinegi khikhi-
'nub nupharnaka inke waiphixji hiranina.

25 Eshi Jesus wawagigorna egi wena: Hirapereswina,
hirarujeja herera hung harninera wawirukana-nagra egi
Jarnaga xeteakhi homashjara wagiwaharnankshana.

26 Eshi inke shenisgarnikjawina horograwiregi, eshi

higu peshe horograwiregi xetekjegi e ware hashinikjani-
hawina.

27 Egi higu peshe horograwiregi hung-gikjegi e war-
nihi-bashinikjanihawina.

28 Wankshig-hinigra una shesge, E inke wagirairekje
waunjinina eshi wawagirekje, egi wankshig-hoi harnira
wogarna roha hikikuruwi hiuine.

29 Egi Jerixo-eja rarnaga nige howarahau, worohaxji
hironakshana.

30 Egi horuxujre, wang-hishjarningra nupiwi nagu hije-
jeja minaganankshana, jaja naxguinegi Jesus E howagra,
uwainena, wairena: Najungijawine Hirukanara, Dawid
hinigra.

31 Egi worohanka najwawisgirena, xabguni hirekjege,
eshi shige hiraijera uwainena, wairena : Najungijawine
Hirukanara Dawid hinigra.

32 Egi Jesus nashi-hijena, egl wagigorna, egi wena:
Jagu ningiunkjawi roraguwishe?

83 Wagairena: Hirukanara, hishjasu warniwira gihas-
hirekjege.

34 Jesus najwawogijana, egi hishjasu warninera wawi-
khiorna egi higuana wajairena, egi hironaghirena.

HOERA 21,

EGI jaja Jerusalemra hiwusunsh hajiregi egi Bethphage-
eja hajirena Oliw-xeja hina, egi Jesus hironag war-
nira nupiwi regigina.

2 Wawagena: Jowerawiregi jhinagnagre eowarawire,
egi higuana shungxetenajawaxeteisha rusgij-jau hish’e-
kjanihawina egi ningra hakarakishu, girushgawige egi
waigarni-kiriwiaje.

8 Egi hisha washa hinigawigi, wawiaje, Hirukanara
wiunkjanege, egi higuana huwagigikjanena.

4 Washa de-e harnaj uinare exji herekjege, wauna jagu
prophetra arnihera, wena:

5 Sion hinugra hogiragwire ; horuxujre, hung hashinira
hiranihina najgera shawa egi shungxetenajawaxete ha-
minagshana, harexirighisha, wanoijge-wakingigireisha
hinigra herena.

6 Egi hiroxfagra. harairena, egi jasge Jesus hiwash’ira
uinena.

7 Egi shungxetenajawaxetera harniakirirena egi hare-
xirigra hirassa, egi waini warninera hijawashuirena, egi
haminag-gigirena. '

8 Egi worohanka harnaj-nisge waini warninera nagueja
womishhirena hijanenanka na-akarajge gijgis-hiranaga
egi nagueja horuerena.

9 Egi woroha jowera howarena egi woroha hironaga-
nangkhi uwainena, wairena, Hosanna Dawid hinigra giui-
nera. Rajankwire Hirukanara rash harnira harnijira,
Hosanna wangregi herera hirekjanena.

10 Egi jaja Jerusalem-eja jigi, jhinagananka harnaj hi-
xgana, wairena: Peshe de-e hereshe?

11 Egi worohanka wairena: De-e Jesus prophet Nasa-
reth-eja herera herena Galilea mowagax-eja.

12 Egi Jesus Maura wohokhu-hojhixete harnieja hoke-
wena, egi jarnaga wohokhu-hojhixeteja washa wiruwinan-
khi egi waruwinankhi harnaj jangra wowahas-shana, egi
shura-hoikiruja warujra wawakhana, egi rujgesga wiruwi
waminagnankhi,.

13 Egi wawagena : Wagaxankshana : Jhi-harnira gika-
raj-hojhira higairekjanena, eshi wamanuke hojhi sh’u-
wina.

14 Egi hishjarningra egi manirushagra wohokhu-ho-
jhixeteja hirajirena, egi rushjawahina.

15 Egi jaja nabhoruxaj-hirukana hungra egi wowagax-

hiperesra washa wowakanjank unga wajairegi egi nin-
kjangnigra e wohokhuhojhixeteja uwanankhiegi wairena: .
Hosanna Dawid hinigra giuinena, mashja inke giphi-
hiranina,
- 16 Egi wagairena: Nanaxgu rajeshe jagu arnangre?
Egi Jesus wawagena: Hojia, jasge inkaga (wowagaxra)
hashjawinishe, ninkjang xununigra egi wasinankhi ira
shesge-wahige rajank-nankshana?

17 Egi eja wat’unena, egi jhinageja hihinabanaga egi
Bethania-eja howarena egi hahe-eja hiwusharna.

18 Egi haininegi jhinageja hakja howakarahau doke-
wehina, ‘

19 Egl jaja nagueja Fig-na-hisha hajagil hijahina, egi
inke washa haminagnina, eshi na-abrashana-jena, egi na-
jega wagena : howarehikjanihare manegus inkaga has ha-
mininagnikjanena. Egi higuana Fig-najega hatat'egshana.

20 Egi jaja hironagnanka najega hajairegi, khorairena,
wairena : Xapgexjinig Fig-najane hatat’eg.

21 Jesus horniharna egi wawagena : Hisgexjina hiniga-
wina, harnaxgu hashiniwingi egi inke khibarawinigi, inke
Fig-nanagreshana shesge waragigiwininana, eshi xenagre
waragarnana, gixanane egi tejainja hokit'unare hiragegi,
nigiunana. |

22 Egi washara harnaj, jagurisha ratawigi, harnana-
xguwingi, shurusikjanihawina,

23 Egi jaja wohokhu-hojhixeteja hokewegi egi washa
wagigus-jau nabhoruxaj hirukana hungra egi wankshigra
xete warninera hirajirena, egi wairena : Homashja jagui-
sha hiu washa de-e sh’ushe egi homashja de-e peshe hor-
nik’ushe?

24 Egi Jesus horniharna egl wawagena: Nishge washai-
sha hinigipaixjanihawina, e hunagisharagwigi, nishge
hornigitaikjanihawina-homashja jaguisha hiu washa de-e
hauanjane,

256 John niwawaxu harnira hajinja howajishe? Wang-
regi nigeshge wankshigregi? Egi hokikit’airena wairena:
Wangregi howajina hiawigi jagu-u inke harnanaxguwini-
she wangigekjanihawina, -

26 Eshi wankshigregi hiawigi wankshigra hiwarna-

‘kawa-wigaja, Johnga harnaj prophet hiranai hirege.

27 Egi Jesus hornigihairena egi wairena : Inkehiaperes-
winina. Egi wawagena : Hishge inke hornigitagwinina
homashja jaguisha hiu washa de-e haura.

28 Eshi jagu hirarawishe? Wangisha nupiwi hinighigi,
egi jegejajega hirahina egi wagena : Hinighaxji, habsinsh-
max harnieja hamb de-e wararare.

29 Horniharna egl wena: Inke haunina, eshii hageja
najgerakarateg harnaga egi rena.

30 Egi hinubeja-jega hirahina egi shige shesge higena,
egi horniharna egi wena : Tekjanena hirukanara, egi inke
ranina.

31 Nup hajawinga hajanga hianjhiwira jagu era giu-
wishe? Wagairena: Jegejajega. Jesus wawagena: Hi-
sgexjina hinigawina, Publikanra egi hinug-wowongra e
jorni jowerawieja Maura hungma harnieja hokawai-
rena.

32 Johnga hiranijiwina, nagu hophira ningigus-jiwina
egi inke harnanaxguwinina, eshi Publikanra egi hinug-
wowongra -harnaxguinena. Egi ne hashjawira inke ha-
geja najgerarakarategwianaga harnanaxguwinina.

33 Hisgera hijaneisha naxguwine: Jhirukanaisha eja-
nankhi e habsinsh hoshuna, egi mara k’arnaga habsinsh-
howaxgink hisha hijakanagshana, egi jhi-hankshi hisha
una egi max-hirakaraija hornaj-wagigina, egi ma-harixji
howarena.

34 Egi jaja hasra dujhiregi ware warnira max-hiraka-
rananka eja howarewagigina, hasra hisge rus-hirekjege.

35 Egi max hirakarananka jhirukanara ware warnira
warusanaga egi hisha hojina, egi hisha d’ehina egi hisha
inihigissagshana.

36 Shige ware hijane regigina hlrauera jorni hahirera,
egi shige shesge wagigirena.

37 Eshi hirowageja hinigra hijo-waregigina, wena:
Hinighara hingish’aghirekjanegaja.

38 Eshi jaja max-hirakarananka hinig hirajega hajai-
regi, wakigairena: De-e hoishjana harnira herena, huwire,
d’ehikjawina egi hoishjaine harnira harnikjawina.

39 Egi harukos-hirena, egi habsinsh-max jangeja ho-
t'unairanaga egi d’ehirena.

40 Jaja habsinsh-max-hirukanajega jigi max-hiraka-’
rananka jagu wagiunkjaneshe ?

41 Wagairena: Wangwowongnanka mashja maisinsh
wahikjanegaja egi maxhirakara hijaneja habsinsh-max
harnira hornaj-wagigikjanena, e has-hodujra herega ho-
karaik’u-hirekjanena.

42 Jesus wawagena : Jasge inkaga wowagaxeja hashja-
winishe : Inisha e jhiura nigiot’unairegi e ini haminag ho-
passera hahi herenana? Maura E shesge hina, egi hajara
khorewahina.

43 Esge wanigawina : Maura hungma harnira ningirus-

hirekjanihawina egi wankshig-howajehieja wogairekja-
nena e hasra Maura wagarni-hahirekjanena.

44 Higu peshe ini de-e hashibregi gishishishjanena, eshi
ininaka peshe hashibregi rujoibjanena.

45 Egi jaja nabhoruxaj-hirukana-hungra egi Pharisera
hisgera harnira naxguinegi, hiperes-hirena e wawagera.

46 Egi harukos-nainena, eshi worohanka wanakawai-
rena, prophet hisha here hirana-inanke esge.

HOERA 22

EGI Jesus horniharna egi shige washa hisgera wiroki-
t'ena egi wena:

2 Hungma wangregi herera hung hisha ejanak hiki-
sgena, € hinigra hinug-khanag-gigina.

3 Egi ware warnira rewagigina jarnaga kikanaggeja
waruj washiregi wagigoirena, egi inke hajiranina.

4 Shige ware hijanera rewagigina wena: Wawogirag-
wiaje jiwashirera horuxujwire wirarojonje woruj harnira
hirushjaharna, jewaruti warnira egi wanoijge shin warnira
d’ewaharna, egi washara -harnaj hirushjankshana, kika-
nagregi hajirekjena.,

5 Eshi inke washa hiranairanina, egi nigeshana howa-
rairena, hisha max-earnieja, hijanera woruwi-earnieja,
howarena.

6 Egi hijanenanka ware warnira warus-hiranaga egi
wawikshakshahirena egi d’ewahirena.

7 Eshi jaja hunganaka warnaxgungi wogitegra roka-
nana, egi manape-hornihe warnira rewagigina egi wan-
kshig-d’ehinanka maisinsh-wahina, egi jhinag warninera
taxu-wahina.

8 Egi ware warnira wawagena: Kikanag worujra hi-
rushjankshana, eshi jarnaga waruj-washirera wowong-
hirege inke hijawouinanikjanena.

9 Esge nagu hoxetera wowarawire egi jarnaga hish’e-
wigishi kikanagregi howahu washiwiaje.

10 Egi warananka nagu-hoxetera wowarairena, egi jar-
naga hieregi stowahirena, shishigra egi phira, egi kikanag
worujra wagiruj hoshuirena.

11 Egi jaja hungananka hijokawarnaga wagirujnanka

wajahigi, wangisha eja hajarna e inke kikanag-woruj
waini uninankshana.

12 Egi wagena: Hijakoronina, jasgeragaja horakeweshe,
egi inke kikanag-woruj waini sh’unigaja? Egi inke
xabnina.

13 Egi hungjega warananka wawagena: Nabra egi sira
wagirusgijwige egi ruswige egi hokawas-rogeja hot’una-
wire egi eja xag-nihekjena egi hi-rusgesgexji.

14 Roha gigoiranunige egi gijainera jarnagkhirana.

15 Egi Pharisera harairanaga egi haehirena jasge houna-
hiranaga hoit’e earnira hirarukos-hiranangi.

16 Egi wironag warninera egi Herodes ware warninera
wakishu hijoware-wagigirepa, wairena: Hirukanara, hini-
pereswina wogisog ranira, egi Maura nagu harnira wogisog
waragigus rajera, egi inkisha washa hiranash’inina, egi
jarnagagre inkisha hiranigi-jeranina.

17 Esge hungiragwire jagu hiraregishi? Kaiser woiro-
wera hokura phinashe, nigeshge inke shesgarnishe?

18 Eshi Jesus wawigiperes-shana howowongra egi wena:
Jagu-u hish’ushjawishe, hipokrit raniwina?

19 Shura woirowera higiwahawire. Egi Denaria hisha
hagarni hahirena.

20 Egi wawagena: Hokiwagax de-e peshe hereshe egi
ihageja wagaxnanka?

21 Egi wagairena: Kaiser harnira herena. Egi wawa-
gena: Esge hokuwine Kaiser, washa jagu Kaiser harnigi,
egi hokuwine Maura washa jagu Maura harni'gi.

22 Egi washa de-e naxguinegi, khorairena, egi t'unenige-
howakarairena. _

23 Hambeja Sadusera hirahirena, e inke hakiha wan-
kshig-hoi junishe airena, egi higiwaxhirena.

24 Wairena: Hirukanara Mosesga wena, wangra hisha
d’egi inke ninkjang harninigi, khinubra hijawina kha-
naikje egi khinubra ninkjang shu’giginana.

25 Egi wang kikinubra shagowi hinkishu uwina, egi
jowejajega jaja hinug-kanagra d’ena, egi inke ninkjang
junina, esge hijawina khinubra git'unarena.

26 Hinubeja-jega hishge shesge howena, egi hidanina,
egi hishagowinka harnaj shesgairena.



58 MATTHAIGA, 22.

27 Egi hirowagjina hinugra hishge d’ena.

28 Egi hakiha wankshig-hoieja shagowihajega hajanga
kanaikjanihawishe, harnaj hakishuiregaja.

29 Jesus horniharna egi wawagena: Sharagashwina,
wowagaxra inke hirapereswinige egi shige Maura ho-
mashja harnira inke hirapereswinige.

30 Hakiha wankshig-hoieja inke hinug-kanag hiranik-
janena,shigeinke kikanag wagigiranikjanena, eshi Maura
waxopini-warajire warnira wangreginagre wikisgaire-
Kjanena.

31 Eshi jasge inkaga wowagaxeja hashjawinishe d’era
hakiha wankshig-inekjanera e Maura hornigiragwina,
wena: ,

82 Abraham Mau harnira newinena, egi Isaak Mau
harnira egi Jakob Mau harnira. Maura inke d’arnankhbi
Mau harniranina eshi niambnankhi harninena.

83 Egi jaja worohanka washa de-e rmaxguinegi wogus
earnira gixixhirena.

34 Eshi jaja Pharisera naxguinegi Sadusera inke xabni-
waigira sto-khinena.

385 Egi hisha waehisha heregi woiwax hisha higiwax-
shana hiunja, wena:

36 Hirukanara woehieja hajanjega uwashi xetera he-
reshe? \

87 Jesus wagena: Hirukanara Mau - hashinira najge
hashinira harnaj hiwoxetehire egi naxirag hashinira har-
naj hiu egi warnai hashinira harnaj.

38 De-e jowera herena egi uwashi xetera.

89 Egi hinubra higu hikisgena: Hirakishu-wusunshra
wogixeteaje hikisge khianje.

40 Woehira harnaj-anaga egi prophetra uwashi de-e
hinuwinke eja nankshana.

41 Pharisera stokhinanku Jesus wawigiwaxshana,

42 Wena: Kristus jagu hiragirawishe, peshe hinigra
hereshe? Wagairena, Dawid hinigra heregaja.

43 Wawagena: Jasgegaja Dawidga naxirag harnieja
Hirukanara higena, wena:

44 Hirukanara, Hirukana harnira wagena, hoishoro-hs-
regi minagre hornish’ighirera si-hakere warningiungi epa?

45 Egi Dawidga Hirukanara higegi jasgehianaga hinig-
hikjaneshe?

46 Egi hinkisha hoit’e hisha hornigiha ruxurugnina,
inke shigisha hamb-eja woiwax higiwax hiranina.

HOERA 23.

EGI Jesus worohanka egi hironag warnira wokit'ena,

2 Wena: Wowagaxhiperesra egi Pharisera Mosesga
waminag harnira haminaganankshana,

3 Esge higu jagu unishirawigi she-e uwianje, eshi wore
warninera inke wiraruxe uwinianje, airanaga egi inke
uninankshana.

4 Wak’in sgingrexji hiuinarnaga egi k'’ira wojexi hirena
egi wankshigra k’in-wagiginankshana, eshi exji nab-
waisa warninera hinkisha hija hiuninankshana.

5 Eshi worera jranaga unagra wankshigra hajairekjawi

' wagiunankshana, Seniba wowagaxra paras wakaragi-

nankshana egi waini warninera ugra hiraijera xete wawa-
jenankshana. ,

8 Egi worujeja waminag-hohankshi haminagra giphi-
nankshana, egi wohokhu-hojhieja waminag joweja here
haminag giphinankshana.

7 Egi nagueja hikaragirera egi wankshigra Rabbi, Rabbi
higairawira giphinankshana.

8 Egi inke Rabbi higaire khiwinianje, hisha Hirukana
hashiniwira, Kristus herena egi harnaj rakhikhinub-wina.

9 Egi managre-egl hinkisha hiapnjhi gikaraj-winianje,
hisha hianjrawira E wangregi-nankshana.

10 Egi inke shige hirukanara higaire khiwinianje,
hisha hirukana hashiniwira, Kristus herena.

11 Eshi hajanga nixetekjawigi horograwiregi ware ha-
shinikjawina.

12 Egi higu peshe hankshi khikeregi khushi kererekja-
nena, egi hisha khushi khikeregi hankshi kererekjanena.

13 Eshi harawekjanihawina wowagax-hiperesra egi
Pharisera, hipokrit raniwina, Wankshinagre hungma
wangregi herera wornaragissawina, ne inke hijora-kawa-
winj-anaga egi shige jarnaga hijokewe-naiankhi inke wa-
ragish’uwinina.

14 Harawekjanihawina wowagax-hiperesra egi Phari-
sera, hipokrit raniwina, hikhanagitera jhi wojhirera jeb-
waragigiwige egi gikaraj serej unakhiwinge, esge hawera
hiraijera xete shuruiskjanihawina.

16 Harawekjanihawina wowagax-hiperesra egi Phari-
sera, hipokrit raniwina, tejana washurujawianaga egi
mara hosh’uwianaga proselitra hisha shunana-shiwina egi
jaja hisha shesga jijega, e nupaha hiraijera pejshishigra
ninkjang harni wash'uwina ne hoshurujiswina.

16 Harawekjanihawina hishjarning wajogini raniwinas,
e wairena higu peshe wohokhu-hojhixetera raxjashgunigi,
inke washa ninana, eshi higu peshe wohokhu-hojhixetera
 shurasi hiunaka raxjashgunegi washa woishana uwau-
nana.

17 Warnai worniwankwina egi hishjarning raniwira,
hajanga hiraijera xetewishe, shurasira nigeshge wohokhu-
hojhixetera e shurasinaka wakanjankhirena.

18 Egi wasHawina higu peshe Altarra raxjashgunigi
inke washa ninana, eshi higu peshe nab-hiruxajra hijar-
nankhi raxjashgunigi, washa woishana uwaunana.

19 Warnai worniwankwina, egi hishjarning raniwira,
hajanga hiraijera xetewishe, nab-hiruxajra nigeshge Al-
tarra, e nab-hiruxajra wakanjankhirena.

20 Esge higu peshe Altarra raxjashgunigi, Altar hiungi
egi washara jarnaga hijakhi wagarnana.

21 Egi higu peshe wohokhu-hojhixetera raxjashgunigi,
wohokhuhojhixetera hiungi egi Hisha hija-jhinakhi wa-
garnana.

22 Egi hisha wangregiagre raxjashgunigi, Maura hung-
waminag harnira raxjashguni hiungi egi Hisha hijaminag-
nanks wagarnana.

23 Harawekjanihawina wowagax-hiperesra egi Phari-
sera hipokrit raniwira, mintra egi anisra egi kumminra
hikerepanaishara woragawina, egi woehieja washa rokana
hirera warat’ambwina de-e hererena hophira egi najwo-
jana egi harnaxgura, washa de-e wawau phi-raniwingaja
egi washinjahinanka hirassa wauphiraniwingaja.

24 Hishjarning wajogini raniwina, ne raxoj suwura wa-
shuwusebwina egi washa huxashogra warnanahiwina.




MATTHAIGA, 23. 61

25 Harawekjanihawina wowagax-hiperesra egi Phari-
sera, hipokrit raniwira, niwirajga hihagra egi wasge hi-
hagra sge-warawina eshi rogra washa manuinera egi wa-
ruj-inera hoixjinakshana.

26 Pharise hishjaning ranira, jorni niwirajga rogra egi
wasge rogra sge-hire, egi hihagnanka hishge sge-hiranana.

27 Harawekjanihawina wowagax-hiperesra egi Phari-
sera hipokrit raniwira, wanaxi-hoshu sga-hire hirakisga-
wina, e hihagra hajara phixji hirarnaga eshi rogra wan-
kshig husheregra hoixjinankshana egi washa shishigra
harnaj.

28 Hishge shenisge harajena, wankshignanka phi hiha-
gra harnija-nangwina, eshi rogra hipokritra hornixjiwina
egl wigishanara.

29 Harawekjenena wowagax-hiperesra egi Pharisera hi-
pokrit raniwira, prophetra wanaxi homig waragish’uwina
egi wangphira wanaxi- homigeja ini waragikerewina wa-
phi-shuxjiwianaga,

30 Egi washawinana : Hianjwahawira hamb warnineja
harnihawigi inke prophetra wai warninera xu-wahiregi
wakishu hauwininana.

31 Esge ne horakikarag harajena prophetra d’ewahi hi-
ranihera ninkjang warninera neninewira. '

32 Hianjwarawiga wigus harninera hoixjihiwire.

33 Wakha raniwira wakha hi-pahi wankshighii rani-
wira, jasgerawianaga pej-shishig haweja rakishib-janiha-
wishe ? ,

34 Esge horuxujwire, prophetra egi wang-wanaiksabra
egi wowagax-hiperesra huwanigigi-kjanihawina, egi hota
d'ewarawianaga egi nanamiheja waraisaraijanihawina egi
hota wohokhuhojhi washiniwieja washa pahi wawiraip-
sinsh-janihawina egi jhinagra hirakhiware wawiralshana.
Danash'inkjanihawina.

35 Esge ne harnirus-janihawina jarnaga wai phira
manegi xuhiregi, Abel phi wai harnira epa Baraxias hinig-
ra Saxarias wai harnieja hipa, e wohokhu-hojhixete egi
Altar hojakenainja d’erawina.

36 Hisgexjina hinigawina washa de-e harnaj wankshig-
hoi degi hirawairekjanena.

87 Jerusalemra, Jerusalemra, prophetra d'ewarana, egl
ini wawiraisagshana e jiwanigigirera, hoja jarnaha nin-
kjang washinira sto-wanigigiguni, bagawaxge hinugra
ninginig warnira ahukhuha wakshui-reshunura shesge
wagiginaira egi inke sh’uwinina.,

38 Horuxujwire, jhi-washiniwira manra wornigigira-
wina.

89 Hinigawina howarehikjanare inke hinshjarnikja-
nihawina, wogishawajena Hirukanara rash harnira hi-
unjina hishawigi epa.

HOERA 24,

EGI Jesus hihinabanaga egi wohokhu-hojhixetenaka eja
nigiowarena. Egi wironag warnira hirahirena wo-
hokhu-hojhixetenaka houna hajagigirena.

2 Eshi Jesus wawagena: Washa de-e harnaj ha-
shjawishe? Hisgexjina hinigawina, inke inira hisha
hirajakikanag harnaganikjanema inke rushe phininagre.

3 Egi Oliw-xe hihageja minaganaku wironagra hirahi-
rena inekhi, wairena : Hungiragwire washa de-e jajanagi
herekjanegishi? Egirajikjanegijaguisha wijantinkjanegi
egi moshejara herekjanegishi?

4 Egi Jesus horniharna egi wawagena : leakarauwme
inke hisha nigishjanke-nikjawina.

5 Egi roha rash harnira hiunjikjanena, wairekjanens,
Kristus newinena. KEgi roha gishjankerekjanena.

6 Egi kisaire warnanaxgu-kjanihawina egi kisarnank
horaghirekjanena. Horuxujwire egi inke naxirawinianje.
Washa de-e harnaj jasgegi herekjanena, eshi hoshejara
kheni hereni waunkjanena. '

7 Wankshig hokirajra hakikirairekjanena, egi hung-
mara hakikirairekjanena, egi dokewehi hirekjanena, egi
Pestilensra egi mara-hixgakjanena ningeshana.

8 Washa de-e wonajgetegra hojikerera herekjanena.

9 Egi nirushjare hirekjanihawina hawewahieja egi
d’eninekjanihawina egi wankshig-hokirajra harnaj hor-
nish’ighirekjanihawina, rash harnira hawau.

10 Egi roha watoxinkjanena egi h1mak1rag—h1rek;anena
egi hokish'’ig-hirekjanena. ’ -

11 Egi prophet woishjankera roha nashinkjanena egi
roha gishjankerekjanena.

12 Egi wigishanara rohankjanege, esge worohanka ho-
woxete harninera rashjainekjanena.

13 Eshi hisha hoshejainja hipa hiwanuxshagi hiungi, e
niaimbkjanena.

14 Egi hungmara woragphi harnira managre harnaj hi-
hokhuinekjanena e wankshig-hokirajra harnaj wihowa-
gigikjanena, egi hoshejara jikjanena.

156 Egl jaja homahujairera noxgaresge harnira ma-wa-
kanjangeja nashinje hashjawigi e Daniel prophetra hora-
gshana (higu peshe de-e egi harnaxgunkjena),

16 Jarnaga Judea mowagaxeja uankhi xexeteja hogias-
hirekjena.

17 Higu peshe jhi-hihageja unjegi inke d’ampanaga jhi-
hojhieja washara hisha kurusnikjena.

18 Egi higu peshe maxeja unjegi inke kirianaga waini
kurusnikjena.

19 Najogijaisge hirekjanena waujganag-anankhi, egi
jarnaga hambananka eja wasiwagiginankhi.

20 Eshi gikarajwige hogias hashiniwira inke maninegi
herenikjena egi inke shige Sabath-hambeja.

21 Shejanagi hawera rokana hirekjanena, managre jeg-
jinakhi egi tegi hipa inkaga shesgarnina, inkaa, egi in-
kaga shesgarnik janena.

22 Egi hambananka inke shib-wahiranigi inke wan-
kshigra hisha niambnikjanena. Eshi gijainera hawau
hambananka shib-wagigirekjanena.

23 Shejanagi hisha wanigekjanihawina horuxujwire
Kristus egi jena, egi shige goja jena, inke warnaxguwi-
nianje. ‘ ’

24 Egi Kristi woishjankera nashinekjanena egi prophet
woishjankera nashinekjanena egi washa woijanti egi
wowakanjak rokana jantihirekjanena, ruxurugphingishi
gijainera waishjanke hiranana.

2 Horuxujwire, kheni hereni hornigitagwina.

28 Esge wanigairekjanihawina, horuxujwire, mojainain-
ja unjena, inke eowarawinianje, horuxujwire, jhiakohi
huxawainja unakshana inke warnaxguwinianje.

27 Egi wakanja-hojamb hikisge wiaxebhuregi howa-
jikjanena egl wioireja hatashara hirakere, shesge Wan-
kshig-hinigra jigikjapena.

28 Higu hajainja roid’erakhi, egk jaxshebra stokhi-
hirekjanena.
- 29 Hamb hawarnanka hageja higuana hambwira ho-

kawais-kjanena egi hahewira inke hohamb-hinikjanena,
egi wiragoshgera shibrairekjanena, egi homashja wangregi
herera hixgainekjanena.

30 Egi shejanagi wangregi Wankshig-hinigra washa
woijanti warnira jantinekjanena. Xgi shejanagi wan-
kshig-hokiraj manegi herera harnaj xag-hirekjanens, egi
Wankshig-hinigra wangregi maxiwieja huhe hajairekija-
nena, homashja egi gloria rokana harni.

31 Egi waxopiniwarajire warnira hu-wagigikjanens,
dutuera mashja wowexu hajirekjanena, egi sto-wahire-
kjanena gijaine warnira hohuhira hijopihike howe-warni-
hakirirekjanena, maxi hosheja akhi warni-hakirirekja-
nena.

32 Washa hisgera Fig-nara hipereswire, jaja akarajgera
naroni hoshuiregi egi abra haxeb-hiranana, hirapereswi-
nana dogra hiwusunsh hotara.

383 Hishge shesgawiaje, jaja washa de-e harna_] hashja-
wigi, hipereswiaje hiwusunsh hotara jhirobeja jena.

34 Hisgexjina hinigawina, wankshig-hoi de-e inke she-
janikjanena, jaja washa de-e harna} exji heregi epa.

35 Maxira egi mara shejainekjanena eshi hoit’e harnira
inke shejanikjanena.

86 Eshi hamb-she-e egi howagix-she-e inke hisha hipe-
resnikjanena, inkaa, inke waxopiniwarajire wangregi
herera hi peres-hlrakaanena, eshi Jajiga eshana.

37 Eshi Noah hamb warnieja wauinera shesgek;anena,
hishge shesgekjanena Wankshig-hinigra jikjanegi.

38 Wankshignaka jasge hiranihera hamb-eja kheni nin-
jara jini, waruj-hirena, rajgainena, kikanag-hirena, egi ki-
kanag-wagigi-hirena, Noah waj-eja hoikewera hambejipa,

39 Egi inke washara hisha hiperes-ninank’u, ninjara
jina egi harnaj warninena, hishge shesgekjanena Wan-
kshig-hinigra jigi.


















































































































































































































































































































































































































































































































































































































































































































































































































































































































































































































































































































































































































































































































